
Mazkur maqola Oʻzbekiston Ekologik partiyasiga 
saylovoldi tashviqoti uchun ajratilgan bepul nashr maydoni 

doirasida eʼlon qilinmoqda.
3-betga qarang.

Mening tanlovim — obod Vatanim!
27-oktabr — Oliy Majlis 

Qonunchilik palatasi 
va mahalliy 

kengashlar deputatlari 
saylovi kuni

Davomi 2-betda

O‘ZBEKISTON RESPUBLIKASI PREZIDENTI SHAVKAT MIRZIYoYEVNING 
OSIYo INFRATUZILMAVIY INVESTITSIYALAR BANKI BOSHQARUVCHILARI 

KENGASHINING TO‘QQIZINCHI YILLIK YIG‘ILISHIDAGI NUTQI

O‘ZARO HURMAT VA ISHONCHGA ASOSLANGAN SAMARALI UCHRASHUVLAR

SAMARQAND SAMMITI – AHOLI KUNDALIK HAYoTIGA BEVOSITA TA’SIR QILUVCHI 
GLOBAL MUAMMOLAR MUhOKAMA QILINADIGAN XALQARO MULOQOT MAYDONI

Samarqand shahrida 25-26-sentabr kunlari Osiyo infratuzilmaviy investitsiyalar banki 
Boshqaruvchilari kengashi IX yillik yig‘ilishi o‘tkazilmoqda.

O‘zbekiston Respublikasi Prezidenti Shavkat Mirziyoyev 25-sentabr kuni Osiyo infratuzilmaviy investitsiyalar banki (OIIB) Boshqaruvchilari 
kengashining yillik yig‘ilishi doirasida ushbu yetakchi xalqaro moliya instituti prezidenti Szin Lisyun va bir qator nufuzli delegatsiyalar rahbarlari, 

vazirlar va yirik kompaniyalar yetakchilarini qabul qildi.

Davomi 2-betda

Davomi 2-betda

Sammitda 100 dan ortiq mamlakatdan yuqori 
darajali delegatsiyalar, Osiyo infratuzilmaviy 
investitsiyalar banki, Jahon banki, Osiyo 
taraqqiyot banki va boshqa xalqaro tashkilotlar 

rahbarlari hamda vakillari, yetakchi xorijiy 
kompaniyalarning boshqaruvchilari va nufuzli 
ekspertlar — ikki mingga yaqin ishtirokchi 
qatnashmoqda. 

“Barcha uchun barqaror infratuzilma 
yaratish” mavzusida oʻtkazilayotgan bu galgi 
yigʻilish kun tartibidan global iqtisodiyot 
va moliya sohalaridagi dolzarb masalalar, 

Osiyo va dunyoning boshqa mintaqalarida 
infratuzilmani rivojlantirishning strategik 
dasturlari va rejalarini muhokama qilish oʻrin 
olgan.

Oʻzbekiston Respublikasi Prezidenti 
Shavkat Mirziyoyev 25-sentabr kuni 
Osiyo infratuzilmaviy investitsiyalar 
banki Boshqaruvchilari kengashi IX yillik 

yigʻilishining ochilish sessiyasida ishtirok 
etdi va nutq soʻzladi.

Hurmatli Szin Lisyun janoblari!
Hurmatli yigʻilish ishtirokchilari!
Xonimlar va janoblar!
Sizlarni Oʻzbekiston zaminida, koʻhna va hamisha 

navqiron Samarqand shahrida koʻrib turganimdan 
benihoya xursandman.

Osiyo infratuzilmaviy investitsiyalar banki 
Boshqaruvchilari kengashining yillik yigʻilishi 
mintaqamizda ilk bor oʻtkazilmoqda. Bu nufuzli 
anjumanning navbatdagi, toʻqqizinchi majlisi uchun 

aynan Oʻzbekiston tanlanganini biz oʻzaro hurmat 
va ishonchga asoslangan hamkorligimizning yuksak 
namunasi, deb bilamiz.

Darhaqiqat, soʻnggi yillarda Yangi Oʻzbekiston 
muhim global va mintaqaviy masalalarni muhokama 
qilish, ularga samarali yechimlar topish uchun xalqaro 
muloqot maydoniga aylanib boryapti.

Bugungi anjumanimizda dunyoning 100 dan 
ortiq mamlakatlaridan 2 mingga yaqin vakillar 
qatnashmoqda. Sizlar mamlakatimizdagi jadal 

islohotlar, qulay investitsiya va tadbirkorlik 
muhiti bilan yaqindan tanishib, oʻzaro manfaatli 
hamkorlikning yangi yoʻnalishlarini belgilab 
olasizlar.

Shu bilan birga, yurtimizning boy tarixi va 
zamonaviy qiyofasini oʻzida mujassam etgan 
Samarqand shahri barchangizda oʻchmas taassurot 
qoldiradi, deb ishonaman.

OIIB prezidenti Szin Lisyun bankning 
asosiy tadbirini Samarqand shahrida 
oʻtkazishga har tomonlama koʻmaklashgani 
uchun davlatimiz rahbariga chuqur 
minnatdorchilik bildirdi hamda Yangi 

Oʻzbekistondagi ortga qaytmas islohotlarni 
bundan buyon ham qatʼiy qoʻllab-
quvvatlashini tasdiqladi.

Oʻzbekistonning Osiyo infratuzilmaviy 
investitsiyalar banki bilan keng qamrovli 

hamkorligini rivojlantirishning amaliy 
jihatlari koʻrib chiqildi.

Soʻnggi yillarda hamkorlik eng yuqori 
darajaga koʻtarilgani mamnuniyat bilan 
qayd etildi. Loyihalar portfeli 3 milliard 

dollardan oshdi, bu esa Oʻzbekistonni 
OIIBning mintaqadagi asosiy bene
fitsiariga aylantirdi va amaliyotlar 
hajmi boʻyicha dunyoda oltinchi oʻringa 
chiqardi.

Transport, energetika, sogʻliqni saq
lash, qishloq xoʻjaligi, infratuzilma, kom
munal soha hamda tadbirkorlikni rivoj
lantirish boʻyicha muhim loyihalar amalga 
oshirilmoqda.

Oʻzbekiston Prezidenti OIIB bilan 2030-yil-
gacha infratuzilmani rivojlantirish boʻyicha 
strategik sheriklik dasturini tayyorlashga kiri
shish tashabbusini ilgari surdi.

2 SIYOSAT YANGI O‘ZBEKISTON
Oʻzbekiston yetakchisi hozirgi kunda dunyoda murakkab geosiyosiy vaziyat 
saqlanib qolayotganini, global iqtisodiyotda beqarorlik kuchayib, oziq-ovqat 

va energiya resurslari taqchilligi ortib, ekologik muammolar keskinlashib 
borayotganini taʼkidladi.

Boshlanishi 1-betda

Boshlanishi 1-betda Boshlanishi 1-betda

SAMARQAND SAMMITI – AHOLI KUNDALIK HAYoTIGA 
BEVOSITA TA’SIR QILUVCHI GLOBAL MUAMMOLAR 

MUHOKAMA QILINADIGAN XALQARO MULOQOT MAYDONI

— Osiyo infratuzilmaviy investitsiya
lar banki Boshqaruvchilari kengashining 
yillik yigʻilishi mintaqamizda ilk bor 
oʻtkazilmoqda. Buning uchun Oʻzbekiston 
tanlangani oʻzaro hurmat va ishonchga 
asoslangan hamkorligimizning yuksak 
namunasi, deb hisoblaymiz, — dedi Shavkat 
Mirziyoyev.

Oʻzbekiston yetakchisi hozirgi kunda 
dunyoda murakkab geosiyosiy vaziyat 
saqlanib qolayotganini, global iqtisodiyotda 
beqarorlik kuchayib, oziq-ovqat va energiya 
resurslari taqchilligi ortib, ekologik 
muammolar keskinlashib borayotganini 
taʼkidladi.

Yer yuzi aholisining toʻrtdan bir qismi 
toza ichimlik suvi muammosiga duch 
kelmoqda, qariyb 800 million kishi oʻta 
qashshoqlik sharoitida yashayapti.

Mahsulot yetkazib berishning anʼanaviy 
logistika zanjirlari buzilmoqda, bu esa 
xomashyo resurslari va isteʼmol tovarlarining 
qimmatlashuviga olib keldi.

Bularning barchasi infratuzilmaga 
boʻlgan yuklamani keskin oshiradi va 
iqtisodiy rivojlanishga toʻsiq boʻladi.

2030-yilgacha dunyoda yangi infratuzilma 
yaratish uchun 15 trillion dollar investitsiya 
talab etiladi, xorijiy investitsiyalar oqimi 
esa soʻnggi ikki yil davomida yiliga 10 
foizga kamayib, moliyaviy resurslar narxi 2 
barobarga oshgan.

Bunday sharoitda xalqaro moliya 
tashkilotlarining roli tobora ortib bormoqda.

Joriy loyiha portfeli 55 milliard dollar 
boʻlgan Osiyo infratuzilmaviy investitsiyalar 
banki qisqa vaqt ichida yetakchi moliya 
institutlaridan biriga aylangani alohida 
taʼkidlandi.

Davlatimiz rahbari Yangi Oʻzbekistonda 
amalga oshirilayotgan ortga qaytmas 
islohotlar va yangilanishlar siyosatiga 
alohida toʻxtalib oʻtdi.

Iqtisodiyotni erkinlashtirish, aholi 
turmush darajasi va daromadlarini oshirishga 
alohida eʼtibor qaratilayotgani qayd etildi. 
Ushbu maqsadlarga erishishda xalqaro 
moliya institutlari, shu jumladan, OIIB bilan 
hamkorlikning ustuvor yoʻnalishlari belgilab 
olindi.

Eng avvalo, tadbirkorlikni faol qoʻllab-
quvvatlash, yangi ish oʻrinlari yaratish, 
odamlarning daromad manbalarini 
koʻpaytirish, aholining sifatli taʼlim va 
tibbiyotdan foydalanish imkoniyatlarini 
kengaytirish, uy-joy sharoitlarini yaxshilash, 
ijtimoiy himoyani kuchaytirish, olis 
hududlarda infratuzilma tarmoqlarini yaratish 
orqali “koʻp oʻlchamli” kambagʻallikni 
qisqartirish dasturi amalga oshirilmoqda.

Inson kapitalini rivojlantirish loyihalarini 
hamkorlikning istiqbolli yoʻnalishi sifatida 
belgilash taklif etildi.

Davlatimiz rahbari forumning asosiy 
mavzusini inobatga olgan holda, barqaror 
infratuzilmani yaratish sohasida xal
qaro moliya tashkilotlari bilan hamkorlik 
boʻyicha katta tajriba toʻplanganiga alohida 
toʻxtalib oʻtdi.

Mamlakatimizda 2030-yilgacha 30 
milliard dollarlik davlat-xususiy sheriklik 
loyihalarini amalga oshirish dasturi qabul 
qilingan.

Xususan, “Toshkent — Samarqand” va 
“Toshkent — Andijon” pullik avtomobil 
yoʻllarini qurish, “Toshkent — Samarqand”, 
“Samarqand — Navoiy — Buxoro” tezyurar 
temir yoʻlini barpo etish, 6 ta xalqaro 
aeroportni modernizatsiya qilish va boshqa 
muhim loyihalar amalga oshiriladi.

OIIB bilan oʻrta shaharlarni rivojlantirish 
va qishloq joylarda infratuzilmani yaxshilash 
boʻyicha hamkorlik yoʻlga qoʻyilgani 
alohida taʼkidlandi.

Yana bir ustuvor yoʻnalish — 
“yashil” iqtisodiyotni jadal rivojlantirish. 
Oʻzbekistonda 2030-yilga borib, “yashil” 
energiya ulushini 40 foizga yetkazish 
maqsad qilingan.

Yaqin yillarda quyosh, shamol va gidro 
elektr stansiyalari, infratuzilma obyektlari va 
tarmoqlarini qurish rejalashtirilmoqda.

Yirik “yashil” maʼlumotlar markazlarini 
tashkil etish ham koʻzda tutilgan. Bundan 
tashqari, qayta tiklanuvchi energiya 
manbalari hisobiga “yashil” sertifikatlar 
bozori shakllantiriladi.

Davlatimiz rahbari Markaziy Osiyoni 
“yashil” energiyaning yirik eksportchisiga 
aylantirishga qaratilgan katta ishlarni 
alohida taʼkidladi. Buning misollaridan 
biri Transkaspiy energiya koʻprigi qurilishi 
hisoblanadi.

Osiyo infratuzilmaviy investitsiyalar 
banki bilan hamkorlikda Markaziy Osiyoda 
“yashil” energetikani rivojlantirish dasturini 
amalga oshirish taklif etildi.

Shuningdek, yirik mintaqaviy infra
tuzilma loyihalarini amalga oshirishga 
boʻlgan ehtiyoj oshib borayotganiga eʼtibor 
qaratildi.

“Xitoy — Qirgʻiziston — Oʻzbekiston” 
temir yoʻli qurilishi buning yorqin misolidir.

Ayni paytda Markaziy Osiyoda oziq-
ovqat xavfsizligi va suv resurslari taqchilligi 
muammolari, ayniqsa, oʻtkir tus olmoqda.

Mamlakatimiz rahbari Osiyo 
infratuzilmaviy investitsiyalar banki bilan 
hamkorlikda suv tejovchi texnologiyalarni 
keng joriy etish boʻyicha Mintaqaviy markaz 
tashkil etish tashabbusini ilgari surdi.

Prezident OIIBning Oʻzbekistonning 
barqaror rivojlanish maqsadlariga eri
shishiga qoʻshayotgan hissasini yuqori 
baholadi. Bugungi kunda infratuzilma, 
energetika, transport, suv taʼminoti, 
xususiy sektorni qoʻllab-quvvatlash kabi 
yoʻnalishlarni qamrab olgan qoʻshma 
loyihalar portfeli 3 milliard dollardan 
oshgan. 4 milliard dollarlik yangilangan 
dasturni amalga oshirish boʻyicha 
kelishuvga erishildi.

— Kelgusi ikki kunda Bank 
boshqaruvchilari oldida juda muhim global 
va mintaqaviy muammolarga zamonaviy 
yondashuvlar asosida yechimlar topish, 
yangi loyiha va dasturlarni muhokama 
qilish kabi masʼuliyatli vazifalar turibdi. 
Sizlar qabul qiladigan qarorlar Bankka aʼzo 
mamlakatlarda yashaydigan 6 milliarddan 
ziyod aholining kundalik hayotiga bevosita 
taʼsir qiladi, — dedi soʻzining yakunida 
Prezident Shavkat Mirziyoyev.

Davlatimiz rahbari sammit ishiga 
muvaffaqiyatlar tiladi.

Yigʻilish ochilish sessiyasida Osiyo 
infratuzilmaviy investitsiyalar banki Bosh
qaruvchilari kengashi prezidenti Szin Lisyun 
soʻzga chiqib, forumning yuqori saviyada 
oʻtkazishdagi amaliy koʻmagi uchun 
mamlakatimiz rahbariyatiga minnatdorlik 
bildirdi. Shuningdek, bank prezidenti OIIB 
tomonidan amalga oshirilayotgan loyiha 
va tashabbuslar, ularning tashkilotga aʼzo 
davlatlar iqtisodiy-ijtimoiy hayotidagi 
ahamiyatiga eʼtibor qaratdi. Kelgusida 

eʼtibor qaratish lozim boʻlgan yoʻnalishlarni 
sanab oʻtdi.

Osiyo infratuzilmaviy investitsiyalar banki 
— bu koʻp tomonlama rivojlanish banki 
boʻlib, u barqaror, ekologik toza va texnologik 
infratuzilmani moliyalashtirish orqali Osiyoda 
va undan tashqarida insonlarning ijtimoiy 
va iqtisodiy farovonligini oshirish bilan 
shugʻullanadi. Bank barqaror infratuzilmani 
qoʻllab-quvvatlash, transchegaraviy aloqalarni 
mustahkamlash va xususiy kapitalni safarbar 
qilishga qaratilgan. Markaziy Osiyoda OIIB 
mintaqaviy aloqalarni rivojlantirish, energiya 
va suv resurslari boshqaruvini yaxshilash 
hamda iqtisodiy oʻsishni ragʻbatlantirishda 
asosiy rol oʻynaydi. 

Tashkilot 2016-yil yanvar oyida Pekinda 
oʻz faoliyatini boshlagan va shu vaqtdan 
beri dunyo boʻylab 109 tasdiqlangan 
ishtirokchini oʻz safida birlashtirdi. 
Bankning kapitalizatsiyasi 100 milliard 
dollarini tashkil etadi. Bank yirik xalqaro 
kredit reyting agentliklari tomonidan 
Triple-A reytingiga ega.

Oʻzbekiston 2016-yil noyabr oyida 
Osiyo infratuzilmaviy investitsiyalar banki 
aʼzolari qatoridan oʻrin olgan. Soʻnggi 
yillarda mamlakatimiz bankning eng yirik 
benefitsiarlaridan biriga aylandi. 

OIIBning yillik yigʻilishi bankning 
ishtirokchilari, hamkor institutlar, biznes 
yetakchilari, fuqarolik jamiyati vakillari 
va turli sohalar ekspertlari bilan yaqindan 
hamkorlik qilish uchun muhim platforma 
hisoblanadi. Boshqaruvchilari kengashi IX 
yillik yigʻilishi doirasida 25 dan ortiq panel 
muhokamalar oʻtkazilishi koʻzda tutilgan.

Jumladan, forumning birinchi kungi 
sessiyalarida OIIB bilan biznes yuritish 
imkoniyatlari, ertangi kun uchun mus
tahkam yoʻllarga investitsiya kiritish, ish 
beruvchining global tanlovi — isteʼdod va 
madaniyatni oʻzgartirish, taʼlim, sogʻliqni 
saqlash sohalari va iqlim oʻzgarishlarining 
ularga taʼsiri kabi mavzular muhokama 
etildi. Shuningdek, forum doirasida bank 
rahbariyati va aʼzo davlatlar vakillarining 
ikki tomonlama uchrashuvlari, loyihalar 
taqdimotlari koʻzda tutilgan.

Ziyodulla JONIBEKOV,
Gʻolib HASANOV, 

OʻzA maxsus muxbirlari

O‘ZBEKISTON RESPUBLIKASI PREZIDENTI SHAVKAT MIRZIYoYEVNING OSIYo INFRATUZILMAVIY 
INVESTITSIYALAR BANKI BOSHQARUVCHILARI KENGASHINING TO‘QQIZINCHI YILLIK YIG‘ILISHIDAGI NUTQI

Hurmatli anjuman qatnashchilari!
Hech kimga sir emas, dunyodagi tahlikali 

vaziyat kundalik hayotimizning ajralmas 
qismiga aylanib ulgurdi. Hozirda jahondagi 
murakkab geosiyosiy vaziyat, global 
iqtisodiyotdagi beqarorlik, oziq-ovqat va 
energiya resurslari tanqisligi, kambagʻallik, 
ekologiya muammolari tobora oʻtkir tus olib 
bormoqda. Masalan, oʻrtacha global harorat 
2040-yilga qadar 1,5 darajaga ortishi prognoz 
qilingan edi. Lekin hozirgi vaziyatda bu holat 
2030-yildayoq yuz berishi mumkinligi bizni 
jiddiy xavotirga solyapti.

Dunyo aholisining toʻrtdan bir qismi toza 
ichimlik suvi muammosiga duch kelmoqda. 
Iqlim oʻzgarishi surʼatlari tezlashishi 
oqibatida oziq-ovqat tanqisligi global xavfga 
aylandi. Natijada dunyoda 800 millionga 
yaqin aholi oʻta ogʻir kambagʻallik sharoitida 
yashayapti.

Turli mintaqalarda avj olayotgan ziddiyatlar 
bois, anʼanaviy logistika yoʻnalishlari mutlaqo 
oʻzgaryapti. Mahsulot yetkazish zanjiridagi 
uzilishlar xomashyo va isteʼmol tovarlarining 
qimmatlashishiga sabab boʻlyapti.

Bularning barchasi — mavjud infratuzilmaga 
boʻlgan yuklamani keskin oshiradi va global 
iqtisodiy taraqqiyotga katta toʻsiq boʻladi. 
Ekspertlar fikriga koʻra, 2030-yilgacha dunyoda 
yangi infratuzilma uchun 15 trillion dollar 
investitsiya talab qilinadi.

Shuningdek, xorijiy investitsiyalar 
oqimi soʻnggi ikki yildan buyon 10 foizdan 
kamaymoqda, dunyoda moliyaviy resurslar 
qariyb 2 barobar qimmatlashdi.

Bular barcha mamlakatlarning barqaror 
rivojlanish maqsadlariga erishishini qi
yinlashtirmoqda.

Bunday sharoitda global xavf-xatarlar 
oqibatlarini yumshatish, barqaror oʻsish, aholi 
turmush sharoitini yaxshilashda xalqaro moliya 
tashkilotlarining roli yanada oshib bormoqda. 
Bu borada Osiyo infratuzilmaviy investitsiyalar 
banki qisqa davr ichida 55 milliard dollarlik 
loyihalar portfeli bilan nafaqat mintaqa, 
balki jahon miqyosidagi eng nufuzli moliya 
tashkilotlaridan biriga aylanganini alohida 
eʼtirof etish lozim.

Aziz doʻstlar!
Soʻnggi yillarda Yangi Oʻzbekistonda ortga 

qaytmas tus olgan islohotlar va tub oʻzgarishlar 
jadal amalga oshirilmoqda. Biz iqtisodiyotni 
liberallashtirish, xalqimizning turmush darajasi 
va farovonligini yuksaltirishga asosiy eʼtibor 
qaratyapmiz.

Oʻtgan davrda yalpi ichki mahsulotimiz 
hajmi 2 barobar koʻpayib, ilk bor 100 milliard 
dollardan oshdi. Kelgusi besh yilda bu raqamni 
160 milliard dollarga yetkazishni reja qilganmiz.

Bundan koʻzlangan asosiy maqsad — 
mamlakatimizni aholisi daromadi oʻrtachadan 
yuqori boʻlgan mamlakatlar qatoriga olib 
chiqishdir. Ushbu maqsadlarga erishish uchun 
oldimizga katta-katta marralarni qoʻyganmiz.

Birinchi. Biz toʻrt yil ichida 
mamlakatimizdagi kambagʻallik darajasini 23 
foizdan 11 foizga tushirishga erishdik.

Joriy yil bu koʻrsatkichni 9 foizgacha, 
2030-yilga qadar esa 2 barobar pasaytirishni 
maqsad qilganmiz.

Bizning islohotlarimiz tub negizida 
tadbirkorlikni faol qoʻllab-quvvatlash, 
odamlarimiz uchun barcha sohalarda yangi 
ish oʻrinlarini va daromad manbalarini 
koʻpaytirishdek ustuvor vazifa mujassam.

Shu bilan birga, aholining sifatli taʼlim va 
tibbiy xizmatlardan foydalanish imkoniyatlarini 
kengaytirish, uy-joy sharoitlarini yaxshilash, 
ijtimoiy himoyani kuchaytirish, eng ogʻir 
hududlarda infratuzilma tarmoqlarini barpo 
etishni qamrab olgan “koʻp oʻlchovli” 
kambagʻallikni qisqartirish dasturini amalga 
oshiryapmiz.

Shu bois, ilgʻor xorijiy yondashuvlar asosida 
eng quyi boʻgʻin — mahalla darajasiga tushgan 
holda kambagʻallikni qisqartirish boʻyicha 
Oʻzbekiston tajribasini yaratdik. Yaqinda 
iqtisodiyot boʻyicha Nobel mukofoti sovrindori 
janob Abxijit Banerji “Oʻzbekistondagi mahalla 
tizimi har bir muhtoj oilani kambagʻallikdan 
olib chiqish boʻyicha oʻzining noyob retseptiga 
ega”, deb taʼkidlagani ham bejiz emas.

Ikkinchi. Inson kapitalini rivojlantirishni 
mamlakatimiz barqaror va uzoq muddatli 
iqtisodiy oʻsishining mustahkam poydevori, 
deb bilamiz.

Bu borada soʻnggi sakkiz yilda maktabgacha 
taʼlim qamrovini 27 foizdan 74 foizga oshirdik.

Yangi maktablar qurilib, qoʻshimcha 800 
mingta oʻquvchi oʻrni yaratildi. Oliy oʻquv 
yurtlari soni 200 dan oshib, qamrov 9 foizdan 
38 foizga yetdi.

Biz kelgusi 3-4 yilda maktabgacha taʼlim 
qamrovini kamida 80 foizga yetkazishni 
maqsad qilganmiz. Buning uchun xususiy 
sektor bilan birga 240 ming oʻrinli bogʻchalar 
barpo etiladi.

Shuningdek, kelgusi yildan boshlab, davlat-
xususiy sheriklik asosida har yili barcha shahar 
va qishloqlarda eng ilgʻor standartlarga mos 
keladigan 100 tadan yangi maktablarni ishga 
tushirishni reja qildik. Bunga kelgusi yillarda  
2 milliard dollar investitsiya kiritamiz.

Biz taʼlimdagi loyihalarni xalqaro moliya 
tashkilotlari bilan hamkorligimizning yangi 
istiqbolli yoʻnalishi sifatida belgilab olishni 
taklif qilamiz.

Uchinchi. Hisob-kitoblarga koʻra, 
Oʻzbekistonda energetika, suv, transport, IT 
va boshqa infratuzilmalarni yaxshilash uchun 
yillik ehtiyojimiz yalpi ichki mahsulotning 10 
foiziga teng.

Shu maʼnoda, bugungi anjuman “Barcha 
uchun barqaror infratuzilma yaratish” 
mavzusida oʻtkazilayotganini olqishlaymiz.

Bu borada xalqaro moliya tashkilotlari bilan 
yaqindan hamkorlik qilib, katta tajriba orttirdik. 
Buning natijasida ushbu sohalarga xususiy 
sektor faol kirib bormoqda.

Biz 2030-yilgacha 30 milliard dollarlik 
davlat-xususiy sheriklik loyihalarini amalga 
oshirish boʻyicha katta dastur qabul qildik. 
Xususan, “Toshkent — Samarqand” va 
“Toshkent — Andijon” yoʻnalishlarida pullik 
avtomobil yoʻllari, “Toshkent — Samarqand”, 
“Samarqand — Navoiy — Buxoro” 
yoʻnalishlarida tezyurar poyezdlar uchun yangi 
temir yoʻl qurish loyihalari amalga oshiriladi.

Respublikaning 6 ta xalqaro aeroportini 
modernizatsiya qilishni davlat-xususiy 
sheriklikka beramiz.

Shuningdek, kelgusi besh yilda elektr, suv va 
gaz taqsimlash tarmoqlarini boshqarish xususiy 
operatorlarga oʻtadi. Masalan, Samarqand 
viloyatining elektr tarmoqlarini boshqaruvga 
olish boʻyicha oʻtkaziladigan tenderga 50 
dan ziyod xorijiy nufuzli kompaniyalar oʻz 
qiziqishini bildirdi.

Shu bilan birga, bizda har yili 100 mingdan 
ziyod xonadonli uy-joylar qurilmoqda. 
Masalan, Toshkent, Samarqand, Namangan 
va Andijon kabi yirik shaharlarimiz hamda 
qolgan viloyatlar markazlariga yoʻldosh “Yangi 
Oʻzbekiston” shaharchalarini qurish boʻyicha 
katta loyihalarni amalga oshiryapmiz.

Bu borada oʻrta shaharlarni rivojlantirish 
boʻyicha 200 million dollarlik, qishloq 
joylaridagi infratuzilmani yaxshilash boʻyicha 
130 million dollarlik loyihalarni Osiyo 
infratuzilmaviy investitsiyalar banki bilan 
hamkorlikda boshlaganimizni alohida eʼtirof 
etmoqchiman.

Ishonchim komil, Bank va boshqa 
hamkorlarimiz bilan bunday infratuzilmaviy 
loyihalarni yanada kengaytiramiz.

Toʻrtinchi. “Yashil” iqtisodiyotni jadal 
rivojlantirishni oldimizga ustuvor vazifa 
sifatida qoʻyib, 2030-yilgacha “yashil” energiya 
manbalarini 40 foizga yetkazish boʻyicha katta 
marra olganmiz.

Bu borada Osiyo infratuzilmaviy 
investitsiyalar banki 2030-yilga borib jami 
portfelining 50 foizini iqlim oʻzgarishi bilan 
bogʻliq loyihalarga yoʻnaltirishi bizning 
maqsadlarimiz bilan hamohang.

Oʻzbekistonda amalga oshirilayotgan yirik 
“yashil” energiya loyihalarida Bank nufuzli 
xorijiy kompaniyalar bilan birga ishlab, bu 
sohada global darajada yangi andazalarni 
yaratmoqda.

Biz kelgusi yillarda yana 18 gigavatt quyosh 
va shamol, 3 gigavatt gidro elektr stansiyalari, 
5 gigavatt energiya jamlash sigʻimlari hamda 
5 milliard dollarlik elektr tarmoqlarini ishga 
tushiramiz.

Mazkur loyihalar orqali yirik “yashil” 
maʼlumotlar markazlarini ham yaratmoqchimiz. 
Bu — barcha xalqaro moliya tashkilotlari uchun 
ham jozibador loyiha boʻladi, deb hisoblayman.

Shu bilan birga, qayta tiklanuvchi energiya 
manbalari hisobidan yiliga 100 million dollarlik 
“yashil” sertifikatlar bozori shakllanib, bu 
xalqaro moliya tashkilotlari bilan hamkorlikning 
yangi istiqbolli yoʻnalishi boʻlishiga ishonaman.

Qoʻshni mamlakatlar ham qayta tiklanuvchi 
energiya manbalari boʻyicha katta loyihalarni 
boshlaganini qayd etish lozim. Kelgusi yillarda 
qayta tiklanuvchi energiya resurslariga boy 

Markaziy Osiyo jahon energetika bozorlariga 
“yashil” energiya yetkazib beradigan yirik 
eksportchiga aylanishi uchun katta qadamlar 
tashlayapmiz. Bu borada Transkaspiy elektr 
tarmogʻini barpo etish loyihasi katta salohiyatga 
ega ekanini alohida taʼkidlamoqchiman.

Shu oʻrinda, Osiyo infratuzilmaviy 
investitsiyalar banki boshchiligida Markaziy 
Osiyoda “yashil” energiyani rivojlantirish 
dasturini amalga oshirishni taklif qilaman.

Beshinchi. Bugungi kunda Markaziy Osiyo 
aholisi 80 milliondan oshdi. Mintaqaning yalpi 
ichki mahsuloti kelgusi besh yilda 700 milliard 
dollarga yetishi kutilmoqda.

Shu bilan birga, mintaqamizda yirik 
infratuzilma loyihalariga talab kun sayin ortib 
bormoqda.

Hozirda amalga oshirish boshlangan 
“Xitoy — Qirgʻiziston — Oʻzbekiston” temir 
yoʻlini qurish ana shunday yirik mintaqaviy 
infratuzilma loyihasiga yaqqol misoldir.

Bundan tashqari, Markaziy Osiyoda oziq-
ovqat xavfsizligi va suv resurslari taqchilligi 
muammolari ayniqsa oʻtkir tus olmoqda.

Oʻzbekiston bu borada oʻz strategiyasini 
ishlab chiqib, kelgusi besh yilda suvdan 
foydalanish samaradorligini 25 foizga oshirish 
orqali 15 milliard kub metr suvni tejash 
boʻyicha katta loyihalarni boshlagan.

Lekin suv muammosini hal qilish butun 
mintaqa davlatlari va xalqaro moliya 
tashkilotlarining birgalikda ishlashini talab 
qiladi.

Shu bois, Osiyo infratuzilmaviy inves
titsiyalar banki bilan hamkorlikda suv tejaydigan 
texnologiyalarni keng joriy qilish boʻyicha 
mintaqaviy markaz tashkil etish tashabbusini ilgari 
surmoqchiman. Oʻylaymanki, qoʻshnilarimiz ham 
bu tashabbusimizni qoʻllab-quvvatlaydi.

Hurmatli bank boshqaruvchilari!
Oʻzbekiston barqaror rivojlanish 

maqsadlariga erishish yoʻlida Osiyo 
infratuzilmaviy investitsiyalar bankining 
hissasini yuqori baholaydi.

Bugungi kunda infratuzilma, energetika, 
transport, suv taʼminoti va barqaror rivojlanish 
yoʻnalishida Bank bilan 3 milliard dollarlik  
15 ta loyiha amalga oshirilyapti.

Mamnuniyat bilan aytishim kerakki, 
bularning hisobidan Oʻzbekiston bankning 

TOP-10 ta hamkoridan biriga aylandi. Misol 
uchun, Bank bilan hamkorlikda Buxoro 
viloyatidagi ichimlik suvi tarmoqlarini 
yaxshilash boʻyicha 720 million dollarlik 
loyiha qariyb 1,5 million aholini toza ichimlik 
suvi bilan uzluksiz taʼminlaydi. Yoki “Buxoro 
— Xiva” temir yoʻlini elektrlashtirish 
loyihasini ishga tushirish natijasida Xiva 
shahriga yiliga qoʻshimcha 1 million turist 
jalb qilish imkoniyati yaratiladi.

Taʼkidlash kerakki, shu kunlarda Bank 
bilan kelgusi uch yilda yana 4 milliard dollarlik 
loyihalar dasturini amalga oshirishga kelishib 
oldik.

Fursatdan foydalanib, biz bilan birgalikda 
loyihalarni amalga oshirayotgan va keng 
koʻlamli islohotlarimizni qoʻllab kelayotgan 
Osiyo infratuzilmaviy investitsiyalar banki 
prezidenti Szin Lisyun janoblariga, Bankka aʼzo 
davlatlar hukumatlari va boshqaruvchilariga 
yana bir bor chuqur minnatdorlik bildiraman.

Oʻz oldiga qoʻygan maqsadlariga erishish 
yoʻlida Bankning barcha jamoasiga ulkan 
muvaffaqiyatlar tilayman.

Shuningdek, bugun anjumanda ishtirok 
etayotgan Jahon banki, Osiyo taraqqiyot banki, 
Yevropa tiklanish va taraqqiyot banki, Yevropa 
investitsiya banki hamda yirik kompaniya va 
investorlarga oʻzimning alohida hurmat va 
ehtiromimni izhor etaman!

Hurmatli anjuman ishtirokchilari!
Kelgusi ikki kunda Bank boshqaruvchilari 

oldida juda muhim global va mintaqaviy 
muammolarga zamonaviy yondashuvlar asosida 
yechimlar topish, yangi loyiha va dasturlarni 
muhokama qilish kabi masʼuliyatli vazifalar 
turibdi.

Sizlar qabul qiladigan qarorlar Bankka 
aʼzo mamlakatlarda yashaydigan 6 milliarddan 
ziyod aholining kundalik hayotiga bevosita 
taʼsir qiladi.

Ushbu ulkan vazifalarni amalga oshirishda 
sizlar oʻzingizning chuqur bilim, boy tajriba 
va kuch-gʻayratingizni ayamaysizlar, deb 
ishonaman.

Barchangizga mustahkam sogʻliq, baxt-
saodat va qadimiy Samarqandda ishlaringiz 
muvaffaqiyatli boʻlishini tilayman.

Siz, aziz doʻstlarimizni Oʻzbekistonga yana 
koʻp bor kelishingizni kutib qolamiz.

O‘ZARO HURMAT VA 
ISHONCHGA ASOSLANGAN 
SAMARALI UCHRASHUVLAR

Ustuvor yoʻnalishlar sifatida kambagʻallikni 
qisqartirish, Yangi Toshkentni barpo etish, davlat-
xususiy sheriklik va xususiy sektor loyihalarini 
qoʻllab-quvvatlash, taʼlim sohasidagi islohotlarga 
koʻmaklashish, suv, transport va energetika 
infratuzilmasini modernizatsiya qilish kabi sohalar 
belgilandi.

Markaziy Osiyo mintaqasida yirik infratuzilma 
loyihalarini ilgari surish masalalariga alohida 
eʼtibor qaratildi.

Uchrashuv yakunida davlatimiz rahbari 
huzurida umumiy qiymati 4 milliard dollardan 
ortiq istiqbolli loyihalardan iborat 2026-yilga 
qadar boʻlgan davrga moʻljallangan yangilangan 
“yoʻl xaritasi” imzolandi.

Xitoy moliya vaziri Lan Foanni qabul qilish 
chogʻida vazir davlatimiz rahbariga Xitoy Xalq 
Respublikasi Raisi Si Szinpinning salomi va eng 
ezgu tilaklarini yetkazdi.

Oʻzbekiston bilan Xitoy oʻrtasidagi strategik 
sheriklik munosabatlarini yanada mustahkamlash 
va koʻp qirrali hamkorlikni oliy darajadagi 
kelishuvlarga muvofiq kengaytirish masalalari 
koʻrib chiqildi.

Xitoyning yetakchi bank-moliya institutlari 
bilan sheriklikni mustahkamlash, ustuvor 
investitsiya loyihalarini qoʻllab-quvvatlash va 
ilgari surishga alohida eʼtibor qaratildi.

Hindiston Respublikasi moliya va korporativ 
ishlar vaziri Nirmala Sitxaraman ham davlatimiz 
rahbariga Hindiston Bosh vaziri Narendra 
Modining salomi va eng ezgu tilaklarini yetkazdi.

Joriy yil noyabr oyida Hukumatlararo 
komissiyaning navbatdagi yigʻilishini puxta 
tayyorgarlik koʻrgan holda oʻtkazish hamda uning 
doirasida Sanoat kooperatsiyasi dasturini qabul 
qilish muhimligi qayd etildi.

Energetika, neft-kimyo, raqamlashtirish, 
sogʻliqni saqlash, farmatsevtika sohalarida 
loyihalarni amalga oshirish, transport yoʻlaklarini 
rivojlantirishga alohida eʼtibor qaratildi.

Oʻzbekiston Prezidentiga Qatar Amiri shayx 
Tamim bin Hamad Ol Soniyning salomi va eng 
ezgu tilaklarini yetkazgan Qatar Davlati moliya 
vaziri Ali bin Ahmad al-Quvariy bilan muloqot 
davomida “yashil” energetika, transport, sogʻliqni 
saqlash, turizm, infratuzilmani rivojlantirish va 
boshqa yoʻnalishlardagi loyihalarni ilgari surish 
muhimligi taʼkidlandi.

Yil yakuniga qadar Doha shahrida 
Hukumatlararo komissiya yigʻilishi va qoʻshma 
biznes forumi oʻtkazilishi qayd etildi. Shuningdek, 

madaniy-gumanitar almashinuvni faollashtirish 
masalalariga eʼtibor qaratildi.

Davlatimiz rahbari dunyodagi eng yirik 
kompaniyalardan biri, 30 ta mamlakatda 100 dan 
ortiq ofisi mavjud “Franklin Templeton” kompaniyasi 
bosh investitsiya direktori Manraj Sekxonni ham 
qabul qilar ekan, oʻzaro muloqotda Oʻzbekiston 
Milliy investitsiya fondini rivojlantirish, strategik 
davlat korxonalarini transformatsiya qilish va 
ularning aksiyalarini fond bozorlariga joylashtirish 
masalalari koʻrib chiqildi.

Davlat korxonalari samaradorligini oshirish, 
kapital bozorini rivojlantirish va “xalqchil IPO” 
oʻtkazish boʻyicha dasturlarda qatnashishdan 
manfaatdorlik bildirildi.

Prezidentimiz Shavkat Mirziyoyev 
Osiyo infratuzilmaviy investitsiyalar banki 
Boshqaruvchilari kengashining yillik yigʻilishida 
ishtirok etayotgan “Lasselsberger Group” 
kompaniyasi asoschisi va bosh direktori Yozef 
Lasselsbergerni ham qabul qildi.

1957-yilda tashkil etilgan “Lasselsberger 
Group” Yevropadagi qurilish materiallari, 
keramika va mineral mahsulotlarning yetakchi 
ishlab chiqaruvchisi boʻlib, yillik aylanmasi 20 
milliard dollarni tashkil etadi.

Uchrashuvda qurilish materiallari sanoatida 
yuqori texnologik loyihalarni amalga oshirish 
masalalari muhokama qilindi.

Ayni paytda Samarqand viloyatida quruq 
aralashmalar va mikrokalsit ishlab chiqarish, 
Qashqadaryo viloyatida marmarni qayta ishlash 
loyihalari amalga oshirilmoqda.

Yuqori soflikdagi alyuminiy va meta-kaolin, 
keramogranit, lok-boʻyoq mahsulotlari va 
fibrotsement ishlab chiqarish boʻyicha yangi lo
yihalarni jadallashtirishga kelishib olindi.

Davlatimiz rahbari Oʻzbekiston — Saudiya 
Ishbilarmonlar kengashi hamraisi, “ACWA 
Power” kompaniyasi boshqaruvi raisi Muhammad 
Abunayyan bilan uchrashuvda mazkur kompaniya 
bilan keng koʻlamli loyihalarni amalga oshirishda 
muvaffaqiyatli hamkorlik qilinayotgani, Saudiya 
Arabistoni sarmoyasini mamlakatimizga jalb 
etishda “ACWA Power” muhim oʻrin tutayotganini 
taʼkidladi.

Energetika, transport, axborot texnologiyalari, 
sogʻliqni saqlash, issiqlik taʼminoti tarmoqlarini 
modernizatsiya qilish, qishloq va suv xoʻjaligi 
kabi yoʻnalishlarda qoʻshma loyihalarni 
jadallashtirishga kelishib olindi.

Shu bilan davlatimiz rahbarining Samarqand 
shahriga tashrifi yakunlandi.

OʻzA

YANGI O‘ZBEKISTON
Boʻlajak saylovda ham yashil va musaffo hayot, sogʻlom kelajakni 

istaganlarning barchasi biz tomonda! 
Oʻzbekiston Ekologik partiyasiga, partiyamizdan koʻrsatilgan 

nomzodlarga ovoz bering!

   YaSHIL VA MUSAFFO HAYOT,  
SOG‘LOM KELAJAKNI ISTAGANLARNING

     BARCHASI BIZ TOMONDA!

Oʻzbekiston Ekologik partiyasi va uning nomzodlariga ovoz bering!

Oʻzbekiston Ekologik partiyasining yaqinda 
boʻlib oʻtgan V forumida uning Saylovoldi dasturi 
tasdiqlandi. Partiyamizning kelgusi besh yillikka 
moʻljallangan mazkur dasturiy platformasidan 
bugungi va kelajak avlod uchun qulay atrof-
muhitni yaratish, xavfsiz va samarali boʻlgan 
“yashil” iqtisodiyotga oʻtish, bir soʻz bilan 
aytganda, mamlakatimizda yashil va musaffo 
hayot barpo etishning ustuvor yoʻnalishlari oʻz 
ifodasini topdi.

Partiyamiz siyosiy maydonda oʻzining soʻl 
pozitsiyadagi siyosiy qarashlari, ekologizm 
mafkurasi bilan “Tabiat uchun birlashaylik” 
shiori ostida boshqa partiyalardan koʻra, aniq va 
real tashabbuslar bilan chiqyapti, desak mubolagʻa 
boʻlmaydi.

Birinchi: Aholining 
qulay atrof-muhitga ega 

boʻlish huquqlarini roʻyobga 
chiqarish.

Sogʻlom ekologiya — bu sogʻlom turmush 
va sogʻlom hayot, umuman, sogʻlom jamiyat 
demakdir. Yangilangan Konstitutsiyamizda 
fuqarolarning iqtisodiy, ijtimoiy va madaniy 
huquqlari qatorida ekologik huquqlari ham 
mustahkamlandi.

Partiyamiz shaharlarda bino va koʻp 
kvartirali uylar qurilishini majburiy tartibda 
jamoatchilik muhokamasidan oʻtkazish 
mexanizmlarini qonunda aniq belgilashni taklif 
etyapti. Shaharlarimizda yashil maydonlar 
va daraxtlar tobora kamayib ketayotgani, bu 
esa jamoatchilikning haqli eʼtirozlariga sabab 
boʻlayotganini koʻrib turibmiz. Misol uchun, ayni 
vaqtda respublika boʻyicha mingdan ziyod qurilish 
obyekti atrofi oʻrab olingan, ularda 50 mingga 
yaqin daraxt taqdiri xavf ostida qolmoqda.

Biz 2030-yilga qadar yirik shaharlarda 
yoʻlovchilarning velosipedda harakatlanish 
ulushini 20 foizga yetkazishni oldimizga maqsad 
qilib qoʻyganmiz. Yoʻllarimizda velosiped 
harakati uchun infratuzilma yaratish, avtomobil 
yoʻli qatnov qismi hisobidan skuterlar va 
velosipedlarda harakatlanish uchun alohida 
yoʻlaklar tashkil etishni taklif qilmoqdamiz.

Maʼlumotlarga koʻra, avtomobildan foydalanish 
oʻrniga velosipedda harakatlanish ulushini 6 
foiz oshirish iqlim oʻzgarishini yumshatishga 
yoʻnaltiriladigan mablagʻlarni har yili 1,2 milliard 
AQSH dollari atrofida tejashi mumkin. Ilgʻor 
mamlakatlar shu yoʻldan bormoqda, Angliya 
2025-yilgacha velosipedda harakatlanishni ikki 
baravar oshirishni maqsad qilgan.

Binolarning energiya samaradorligini 
oshirish uchun, avvalo, loyihalash jarayonida 
ularga aniq talablar qoʻyilishi zarur. 
Mamlakatimizdagi turar joy binolarining 
aksariyati oʻtgan asrda energiya samaradorligi 
hisobga olinmagan holda qurilgani bu masalada 
muammolar naqadar jiddiyligini koʻrsatadi. 
Shuning uchun ham tuman (shahar)larning 
bosh rejasi tasdiqlanmagunga qadar qurilish 
ishlarini toʻxtatib turish taklifi qoʻyilmoqda.

Xalqimizning qulay atrof-muhitga ega boʻlish 
huquqlarini taʼminlashda yashil maskanlarni, har 
bitta daraxtni himoyalash mexanizmlarini yaratish 
talab etiladi. Saylovoldi dasturimizdan barcha 
viloyat va tumanlarda yashil maydon hamda 
daraxtzorlarning “yashil” kadastrini ishlab 
chiqish taklifi oʻrin olgan. Yaʼni yashil maydon 
hamda daraxtzorlarga egalik huquqini qonunchilik 
hujjatlarida aniq belgilash zarur.

 Ikkinchi: Ekologik 
xavfsizlikni taʼminlash 
va barqaror ekologik 

rivojlanishga asoslangan 
iqtisodiyotni barpo etish.

Shaharlarda atmosfera havosiga chiqa
rilayotgan gazlarning katta salmogʻi avtotransport 
vositalariga toʻgʻri keladi. 

Rivojlangan mamlakatlar bu yoʻnalishda 
allaqachon zarur choralar koʻrmoqda. Masalan, 

Har bir mamlakatning barqaror rivojlanishi sogʻlom ekologiyaga 
bogʻliq ekani inkor etib boʻlmas haqiqatdir. Bugun biz yuzma-yuz 
boʻlayotgan iqlim oʻzgarishlari, yer, suv resurslaridan samarasiz 
foydalanish, atmosfera havosi ifloslanishi, sanoat va maishiy chiqindilar 
toʻplanishi, oʻsimlik va hayvonot dunyosi genofondining kamayib 
borishi kabi tizimli muammolar davlat va jamiyat rivojlanishida 
ekologik masalalarni ustuvor vazifa sifatida kun tartibiga qoʻymoqda.

standartlarga mos keluvchi elektr stansiyalari 
qurish, biokoʻmir ishlab chiqarish va 
chiqindilarning energiya potensialidan unumli 
foydalanish, elektr taʼminoti uzilishlariga chek 
qoʻyish va aholini arzon energiya bilan taʼminlash 
chora-tadbirlarini kuchaytirishga alohida eʼtibor 
qaratilgan. Yurtimizga vodorod va biogaz 
kabi qayta tiklanuvchi energiya manbalari 
uchun texnologiyalarni olib kirishda bojxona 
imtiyozlarini joriy etish, qayta tiklanuvchi 
energiya manbalarini rivojlantirish evaziga qazib 
olinadigan yoqilgʻi resurslarini kelgusi avlod 
uchun zaxira sifatida saqlashga erishish kabi 
dolzarb tashabbuslar ham dasturimizdan oʻrin 
olgan.

Soʻnggi besh yilda yurtimizda xonadonlar 
soni 1,2 milliontaga koʻpaygan, korxonalar soni 
esa 260 mingtaga yetgan va bu, oʻz navbatida, 
elektr energiyasiga talabni 35 foizga oshirgan. 
Mamlakatimizda esa elektr energiyasining qariyb 
85 foizi tabiiy gaz yoqiladigan issiqlik elektr 
stansiyalari yordamida ishlab chiqariladi. Tabiiyki, 

ushbu resurslar cheklangan boʻlib, oxir-oqibat 
energiya tanqisligini keltirib chiqarishi bilan birga, 
atrof-muhitga oʻnglab boʻlmas darajada zarar 
yetishiga olib kelishi mumkin.

Qayta tiklanuvchi energiya manbalarini 
rivojlantirish evaziga biz bugun qazib olinayotgan 
yoqilgʻi resurslarini kelgusi avlod uchun zaxira 
sifatida saqlashga erishamiz. Shuning uchun ham 
partiyamiz mamlakatda qayta tiklanuvchi energiya 
manbalari va energiya samaradorligiga erishish 
uchun:

— energiya tejovchi arzon uy-joylar qurish 
boʻyicha loyihalarni ragʻbatlantirish;

— aholi xonadonlarida kichik hajmdagi 
qayta tiklanuvchi energiya manbalaridan 
foydalanishni keskin oshirish hamda qoʻshimcha 
ragʻbatlantirish tizimini joriy etish;

— qayta tiklanuvchi energiya manbalari 
qurilmalarini xarid qilgan va undan foydalanishni 
yoʻlga qoʻygan barcha turdagi isteʼmolchilar 
uchun mazkur qurilma xarid qiymatining 50 
foizini davlat tomonidan subsidiyalash tizimini 
joriy etish;

— 2050-yilgacha 60-80 foiz uylarning 
isitish tizimi qayta tiklanuvchi energiya 
manbalari hisobidan qoplanishini tashkil 
etish boʻyicha dastur qabul qilishni maqsad qilib 
qoʻymoqda.

Davlat muassasalari obyektlari, koʻp kvartirali 
uylar va maydoni 1000 metr kvadratdan 
ortiq obyektlar uchun energiya tejovchi 
texnologiyalarni oʻrnatish tartibini belgilash vaqti 
keldi.

 Toʻrtinchi: Tabiiy 
resurslardan oqilona 

foydalanish hamda atrof-
muhitni muhofaza qilish 

samaradorligini oshirish.

Atrof-muhitni muhofaza qilish, ona tabiat 
resurslaridan oqilona foydalanish — zamonaviy 
va kuchli davlatni barpo etishda eng muhim 
ustuvor vazifalardan biri.

Avvalo, daraxtzorlar mavjud boʻlgan yer 
maydonlari qurilish maqsadlarida realizatsiya 
qilinishini qonun bilan taqiqlash, 10 yoshdan 
katta daraxtlarni koʻchirib oʻtkazishga 
butunlay cheklov qoʻyish, kerak boʻlsa, qurilish 
maqsadlarida daraxtlarni noqonuniy kesgan 
tadbirkorlarning yerga boʻlgan huquqini bekor 
qilish tartibini joriy qilishimiz zarur. Mana 
shunday keskin choralargina daraxtlar kesilishini 
toʻxtatishi mumkin.

Tan olish kerakki, Maʼmuriy javobgarlik 
toʻgʻrisidagi kodeksda daraxtlar, butalar hamda 
boshqa oʻsimliklar va nihollarni qonunga 
xilof ravishda kesish, kundakov qilish, 
shikastlantirish, yoʻq qilish yoki boshqa joyga 
koʻchirib oʻtkazganlik uchun belgilangan jazo 
kuchaytirilganiga qaramay, koʻrilayotgan 
choralar ekologiyaga yetkazilayotgan zararga 
mutanosib emasligicha qolmoqda.

Oʻsimlik va hayvonot dunyosiga qonunga 
xilof ravishda yetkazilgan zararni, kerak boʻlsa, 
asl qiymatidan 10 baravar yuqori miqdorda 
undirish tizimi qoʻllanilishi kerak.

Partiyamiz Oʻzbekiston Qizil kitobiga 
kiritilgan oʻsimliklardan foydalanishga va 
yovvoyi hayvonlarni ov qilishga muddatsiz 
moratoriy eʼlon qilish, yovvoyi hayvonlarni 
ovlash uchun belgilangan toʻlov miqdorini esa 10 
baravar oshirishni taklif etmoqda.

Chiqindini qayta ishlash borasida haligacha 
koʻplab muammolar mavjud. Biz aholi 
punktlarida qayta ishlanadigan chiqindilarni 
avtomatlashtirilgan tartibda qabul qilib 
oladigan qurilmalar oʻrnatish tarafdorimiz. Bu 
chiqindini xonadonlarning oʻzida saralab olib 
chiqishga ragʻbat boʻladi. Umuman, barcha 
turdagi savdo shoxobchalari va markazlarida 
plastik, bir martalik qoplar hamda shisha idishlarni 
qabul qilish punktlari joriy etilsa, aholi uchun katta 
qulaylik yaratiladi.

 Beshinchi: 
Yer-suv resurslaridan 

foydalanish sohasidagi 
islohotlarni jadallashtirish 

va oziq-ovqat xavfsizligini 
taʼminlash.

Butun dunyoda yer-suv, oziq-ovqat resurslari 
taqchilligi oshib bormoqda. Aholi soniga 
mutanosib tarzda ehtiyojlarning ham muttasil 
oshishi ortidan mamlakatning ijtimoiy-iqtisodiy 
hayotiga bevosita taʼsir koʻrsatishi mumkin 

boʻlgan tizimli ekologik muammolar shundoqqina 
ostonamizda turibdi.

Partiyaning mazkur yoʻnalishdagi genetik 
modifikatsiyalangan organizmlar (GMO) 
mahsulotlari miqdori boʻyicha maʼlumotlarning 
mahsulot yorliqlarida aniq koʻrsatilishini 
taʼminlash, organik mahsulot ishlab chiqaruvchi 
kichik va oʻrta biznesni qoʻllab-quvvatlash 
boʻyicha gʻoyalari eʼtiborga molikdir.

Mahsulot yorliqlarida uning tarkibidagi 
GMO mahsulotlar miqdori boʻyicha 
maʼlumotlar aniq koʻrsatilishi huquqining 
ixtiyoriy sertifikatlashtirish tizimi orqali 
roʻyxatdan oʻtgan ishlab chiqaruvchilarga 
berilishini tartibga solish, birinchi navbatda, 
isteʼmolchilar xavfsizligini taʼminlash bilan 
birga, ishlab chiqaruvchiga savdo bozorini 
kengaytirish imkonini ham yaratadi.

Amaldagi qonunchilikda organik mahsulotlar 
sohasini davlat tomonidan qoʻllab-quvvatlashning 
yoʻllari belgilangan. Shu nuqtayi nazardan, organik 
mahsulotlarni ishlab chiqarish, qayta ishlash, 
saqlash, tashish va realizatsiya qilishni qoʻllab-
quvvatlashning aniq huquqiy mexanizmlarini 
joriy etish muhim ahamiyat kasb etadi.

Mamlakatimizda har yili hosildor yerlarning 
ishdan chiqishi kuzatiladi. Shuning uchun 
foydalanishdan chiqqan yerlarni qayta 
foydalanishga kiritish choralarini koʻrish 
bugun nihoyatda dolzarb ahamiyatga ega. Biz 
sugʻoriladigan maydonlardan yanada samarali 
foydalanish, qishloq xoʻjaligi ekinlari yetishtirish 
uchun yerlarni ekishga tayyorlashda resurs va 
energiya tejamkor, ekologiyaga bezarar boʻlgan 
“No-TiLL” (yerga minimal ishlov berish) kabi 
innovatsion texnologiyalarni keng joriy etishni 
taklif qilmoqdamiz.

Partiyamiz yomgʻir suvidan samarali 
foydalanish dasturini ishlab chiqish, hududlarda 
yomgʻir suvidan foydalangan holda kichik yashil 
maydonlar va bogʻlar barpo etish, qor-yomgʻir 
va sel suvlarini yigʻish imkoniyatini butunlay 
qayta koʻrib chiqishni taklif etmoqda. 2025-yildan 
qurilish maydoni 500 metr kvadratdan ortiq 
boʻlgan uy, bino va obyektlarda yomgʻir suvini 
yigʻish tartibini joriy etmoqchimiz.

Partiyaning suv resurslaridan samarali 
foydalanishni taʼminlashga yoʻnaltirilgan 
tashabbuslari mamlakatimizda iqlim oʻzgarishiga 
moslashish va uning salbiy taʼsirini yumshatishga 
xizmat qiladi.

Partiyaning Saylovoldi dasturidagi 2030-yilga 
qadar pestitsidlardan foydalanish hajmini 50 
foiz kamaytirish tashabbusi Oʻzbekistonning 
2019-yil 8-mayda ratifikatsiya qilingan Turgʻun 
organik ifloslantiruvchi moddalar haqidagi 
Stokgolm konvensiyasi (2001-yil 22-may) 
boʻyicha qabul qilgan majburiyatlariga mos 
boʻlib, bugungi kunda qishloq xoʻjaligida 
foydalanilayotgan pestitsidlar hajmini qisqartiradi, 
ularning atrof-muhitga va inson salomatligiga 
xavfini soʻzsiz kamaytiradi.

Oltinchi: 
Davlat va jamiyat 

boshqaruvi, sud-huquq 
sohasidagi islohotlar 

samaradorligini oshirish 
hamda qonunchilikni 

takomillashtirish.

Bugun atrof-muhitga zararli taʼsirlar oqibatini 
bartaraf etish, aholi sogʻligʻini muhofaza qilish, 
oziq-ovqat xavfsizligini taʼminlashga oid bir 
qator qonunchilik hujjatlarini tubdan qayta koʻrib 
chiqqan holda takomillashtirish talab etiladi.

Ayni vaqtda malakali yuridik yordam va 
xizmat koʻrsatish sifatini oshirish, ekolog-
huquqshunos kadrlar tayyorlashga ehtiyoj 
yuqori. Ekologiya sohasidagi huquqbuzarliklarni 

va jinoyat ishlarni koʻrib chiqish boʻyicha 
ixtisoslashgan sudlar tashkil etilmagan. Bu 
borada zarur choralarni koʻrish vaqti keldi, deb 
hisoblaymiz.

Yoʻl harakati xavfsizligini taʼminlash mam
lakatimizda eng tashvishli muammolardan biriga 
aylanib boʻldi. Chunki yoʻl-transport hodisalari 
va ularda qurbon boʻlganlar soni yuqoriligicha 
qolmoqda. Birgina joriy yilning yanvar — may 
oylari mobaynida sodir boʻlgan 359 ta yoʻl-transport 
hodisasida 65 bola hayotdan koʻz yumgan, 294 
nafari turli darajada tan jarohatlari olgan.

Partiyamiz yoʻl harakati xavfsizligini 
taʼminlash tizimini takomillashtirish, yoʻl 
harakati xavfsizligini tartibga solishni qonun
osti hujjatlardan qonun asosida tartibga 
solishga oʻtkazishni taklif etmoqda.

Yoshlarimizni turli salbiy illatlardan asrash, 
ularning salomatligini taʼminlash uchun partiyamiz 
Saylovoldi dasturida aniq tashabbuslar bilan 
chiqmoqda. Jumladan, 2009-yil 1-yanvardan 
keyin tugʻilgan shaxslarga 2030-yildan boshlab 
tamaki mahsulotlari sotilishini taqiqlash, inson 
salomatligi, ayniqsa, bolalar sogʻligʻiga energetik 
ichimliklarning salbiy taʼsirini inobatga olib  
21 yoshdan kichik shaxslarga energetik 
ichimliklar sotishni taqiqlash taklif etilyapti.

Yettinchi: Global 
iqlim oʻzgarishlariga 

moslashish va Orol dengizi 
qurishi oqibatlarini 

yumshatish.

Saylovoldi platformamizda Orolboʻyi 
hududida bioxilma-xillikni saqlash, iqlim 
oʻzgarishini yumshatish, choʻllanishning oldini 
olishga qaratilgan loyiha va dasturlarga xalqaro 
moliya institutlarini keng jalb etish, Qizilqum 
choʻli hududida sahroga mos oʻsimliklar ekish 
orqali qum boʻronlari koʻtarilishining oldini olish 
va yaylovlar degradatsiyasini toʻxtatishga 
erishish kabi vazifalar qamrab olindi.

Misol uchun, bugun yurtimizning eng noyob 
tabiiy suv havzalaridan biri hisoblangan Aydar-
Arnasoy koʻllar tizimi Orol fojiasidek muammo 
qarshisida turibdi. Afsuski, ushbu koʻllar tizimida 
oxirgi yillarda suv sathi tobora pasayib, tuzlanish 
darajasi oshmoqda.

Ushbu vaziyatdan kelib chiqib, partiyamiz 
Aydar-Arnasoy koʻllar tizimi hududida 
ekotizimni tiklash hamda ekoturizmni rivoj
lantirish dasturini ishlab chiqishni taklif etmoqda. 
Ramsar konvensiyasiga kiritilgan Sudochye-
Akpetki davlat buyurtma qoʻriqxonasining 
Sudochye koʻllar tizimida suv sathi pasayishining 
oldini olish choralarini koʻrish zarur.

Sakkizinchi: Tashqi 
siyosat va xalqaro 

hamkorlikni rivojlantirish.

Ekologik muammolar chegara bilmaydi. 
Shuning uchun ham mintaqadagi barcha 
mamlakatlar tomonidan tabiat muhofazasiga doir 
xalqaro kelishuv-shartnoma va konvensiyalar 
tuzish, ekologiya va iqlim oʻzgarishi bilan bogʻliq 
muammolarni hal qilish uchun saʼy-harakatlarni 
birlashtirish zarur.

Markaziy Osiyo ekologik ittifoqini tashkil 
etish orqali tabiiy resurslar, bioxilma-xillikni 
saqlab qolishga erishishimiz mumkin. Bu 
mintaqadagi yirik nodavlat tashkilotlardan biriga 
aylanishi shubhasiz.

Markaziy Osiyoda barqaror energetika 
infratuzilmasini shakllantirish maqsadida qoʻshni 
davlatlar bilan muvaqqat energiya zaxiralarini 
yaratish, favqulodda holatlarda energiya 
resurslarini oʻzaro almashish tizimini joriy qilish 
dolzarb ahamiyatga ega. Qoʻshni mamlakatlar 
bilan hamkorlikda hayvonlarning migratsiya 
yoʻllarini himoya qilish, migratsiya yoʻnalishlarida 
qoʻriqxonalar tashkil etish noyob hayvonlar 
populyatsiyasi uchun juda muhim hisoblanadi.

Oʻzbekiston Ekologik partiyasi tomonidan 
xalqimiz eʼtiboriga havola etilayotgan har bir 
maqsadning naqadar dolzarb va hayotiy zarurat 
ekanini bugungi atrof-muhitning oʻzi aytib turibdi. 
Tabiatning bugungi ovozi bu harakatlarni amalga 
oshirishga daʼvat etmoqda.

Boʻlajak saylovda ham yashil va musaffo 
hayot, sogʻlom kelajakni istaganlarning 
barchasi biz tomonda!

Oʻzbekiston Ekologik partiyasiga, partiya
mizdan koʻrsatilgan nomzodlarga ovoz bering!

Oybek RAHIMOV,
Kamol JUMANIYOZOV,

Oʻzbekiston Ekologik partiyasi 
Markaziy Kengashi 

Ijroiya qoʻmitasi 
raisi oʻrinbosarlari

Yevropaning koʻplab davlatlari 2030-yilga borib, 
ichki yonuv dvigatelli avtomobillarni shaharlarda 
taqiqlashni rejalashtirgan. AQSH va Xitoy 
2035-yilgacha elektromobillar va boshqa ekologik 
toza transport vositalariga oʻtishni boshlab 
yuborishdi.

Saylovoldi dasturimizda 2035-yilgacha 
mamlakatimiz avtomobilsozlik sanoatini 
toʻliq elektromobil ishlab chiqarishga ixtisos
lashtirishni koʻzda tutmoqdamiz. Shuningdek, 
anʼanaviy yoʻlovchi tashish poyezdlarini 
zamonaviy tezyurar poyezdlarga almashtirish 
va tashish uchun yoʻl haqi narxlarini 
maqbullashtirish, temir yoʻllarni modernizatsiya 
qilish va kengaytirish, yuk tashishni yirik 
yuk mashinalaridan temir yoʻllarga va 
atrof-muhitga kamroq taʼsir koʻrsatadigan 
boshqa transport turlariga oʻzgartirish 
kabi takliflarimiz mamlakatimizda ekologik 
xavfsizlikni taʼminlashda muhim qadam boʻlishi 
shubhasiz.

Albatta, buning uchun zarur infratuzilmani 
yaratish, jamoat transportini elektrobuslar 
hisobidan rivojlantirish, elektrobuslarni 
zaryadlash stansiyalarini qurish uchun esa 
tadbirkorlarga zarur yer maydonlari ajratilishi 
kerak boʻladi.

“Yashil” iqtisodiyot inson faoliyatining 
tabiatga taʼsirini muqobil va qayta tiklanuvchi 
manbalarga oʻzgartirish asosida atrof-muhit 
tozaligini saqlash, tabiiy resurslarni tejashga 
xizmat qiladi. Partiyamiz “yashil” iqtisodiyotga 
oʻtish va uni qoʻllab-quvvatlashga oid 
tashabbuslarni ilgari surar ekan, bugun bu 
borada mavjud muammolar yechimi uchun aniq 
takliflarni dasturiga kiritdi. Xususan, ekologik 
toza mahsulotlarni ishlab chiqaruvchi 
tadbirkorlik subyektlarini qoʻshilgan qiymat 
soligʻi (QQS)dan ozod etish, investitsiya
viy jozibadorlikni oshirish maqsadida “Yashil 
viza” (Green Visa) dasturini joriy etish, 
iqlim oʻzgarishiga moslashish va uning 
oqibatlarini yumshatishga qaratilgan iqlimiy 

moliyalashtirish (climate finance) tizimini 
ishga tushirish, “yashil” innovatsiyalarni 
joriy etishda xususiy investorlarni qoʻllab-
quvvatlash, davlat-xususiy sheriklikni va 
xalqaro moliya institutlari bilan hamkorlikni 
kengaytirish, “yashil” va raqamli iqtisodiyotni 
rivojlantirish uchun investitsiya fondini 
tashkil qilish hamda yirik sanoat korxonalarini 
texnologik modernizatsiyalash va ularda 
“yashil” texnologiyalarni joriy etilishini 
jadallashtirish, sanoatning “yashil” va kam 
uglerodli rivojlanishini taʼminlash kabi qator 
muhim tashabbuslar ilgari surilmoqda.

 Uchinchi: Energetika 
xavfsizligini taʼminlash 

va qayta tiklanuvchi 
energiyani rivojlantirish.

Saylovoldi dasturimizning bu yoʻnalishida 
atrof-muhitga zarar yetkazish hisobiga olingan 
energiya ulushini kamida 25 foizga qisqartirish, 
sanoatda energiya tejamkor texnologiyalarni 
joriy etish orqali energiya sarfini 50 foizga 
qisqartirish, 2030-yilgacha energiya balansida 
ekologik toza va qayta tiklanuvchi energiya 
manbalari ulushini kamida ikki karra 
oshirish, qayta tiklanuvchi energiya manbalarini 
rivojlantirishga qaratilgan “Yashil energetika 
strategiyasi”ni ishlab chiqish va qabul qilishga 
doir tashabbuslar olib chiqilgan.

Bundan tashqari, yirik shaharlar atrofidagi 
chiqindi poligonlari bazasida xalqaro 

Partiyamiz O‘zbekiston Qizil kitobiga 
kiritilgan o‘simliklardan foydalanishga 
va yovvoyi hayvonlarni ov qilishga 
muddatsiz moratoriy eʼlon qilish, 

yovvoyi hayvonlarni ovlash uchun belgilangan 
to‘lov miqdorini esa 10 baravar oshirishni taklif 
etmoqda.

Xayrli ishlar samarasi

Hududlarda “Obod xonadon — obod koʻcha — obod mahalla” 
mezonlarini keng joriy etish, belgilangan manzillar infratuzilmasini 
yanada yaxshilash, shu orqali bandlikni taʼminlash jarayonida joylarni 
ogʻir hudud toifasidan chiqarish boʻyicha koʻlamli ishlar amalga 
oshirilayotganini Surxondaryo viloyati misolida ham kuzatish mumkin. 

Hududlar
hayoti

Toʻgʻri, keyingi yillarda ushbu yoʻnalishda 
targʻibot-tashviqot ishlari ancha faollashdi. Lekin 
ular yetarli boʻlmayapti. Maʼlumotlarga koʻra, 
mamlakatimizda bir kecha-kunduzda jon boshiga 
sarflanayotgan suv miqdori oʻrtacha 400 litrgacha 
yetar ekan. Vaholanki, bu koʻrsatkich Germaniyada 
124 litr, Rossiyada 249 litr, Xitoyda 204 litrni 
tashkil qiladi. Oʻzbekiston yaqin kelajakda suv 
taqchilligiga duch kelishini, uning ahamiyati ortib 
borishini inobatga olsak, bu masala biz uchun oʻta 
muhim boʻlishi kerak.

Suvni tejashning eng samarali choralaridan 
biri, shubhasiz, tejamkor texnologiyalarni 
qoʻllashdir. Bu texnologiya yaqin vaqtgacha 
qoraqalpogʻistonlik dehqon-fermerlar orasida 
unchalik ommalashmayotgan edi. Keyingi 
yillarda bunday texnologiyalarni qoʻllagan 

mulkdorlarga imtiyozli kredit ajratish 
tartibi joriy etilayotgani, Orolboʻyi uchun 
qoʻshimcha imtiyozlar berilayotgani hududda 
suv tejamkorligi boʻyicha oʻziga xos tajriba 
kengayishiga sabab boʻlmoqda.

— Tejamkorlik borasidagi targʻibotni 
toʻxtatmaslik kerak, — deydi Qoraqalpogʻis
ton Respublikasi Suv xoʻjaligi vazirligi 
bosh mutaxassisi Abu Qidirbayev. — Shu 
maqsadda navbatdagi tadbirni yaqinda 
Nukus tumanidagi “Tash mau” masʼuliyati 
cheklangan jamiyati dalasida oʻtkazdik. 
Unda suvdan foydalanuvchilarga zamonaviy 
sugʻorish texnologiyalarni joriy qilish 
boʻyicha kreditlashning onlayn “Suvkredit.uz” 
platformasi toʻgʻrisida tushuncha berildi. Suv 
tejovchi texnologiyalar oʻrnatuvchi tashkilotlar 
har bir loyiha boʻyicha kamida 2 yillik kafolat 
muddati berishi va 5 yil davomida servis 
koʻrsatishi, kredit oluvchilar tomonidan pudrat 
qurilish tashkilotlarini baholab borish tizimi 
joriy etilayotgani maʼlum qilindi.

Suvni tejash biz uchun hayot-mamot 
masalasi ekan, toʻgʻri sarflashni oʻrganishimiz 
shart. Oʻtgan yili 29-noyabrda Prezidentimiz 
raisligida oʻtkazilgan videoselektor yigʻilishida 

Bu maʼlumotlar koʻhna qishloqning eski 
hayot tarzi bilan bogʻliq hodisa sifatida 
yodga olinadi. Bugun bu yerga kelgan kishi 
oʻziga xos ish va hayot tarziga ega boʻlib, 
kundan kunga taraqqiy etib borayotgan sodda, 
samimiy kishilar saʼy-harakati bilan amalga 
oshirilayotgan tashabbuslarning bevosita guvohi 
boʻladi. Mahalla ishsizlik, kambagʻallikdan 
xoli hududga aylandi. Xorijda ish izlab yurgan 
yoshlar oʻz yaqinlari bagʻriga qaytdi.  Endi shu 
yerda ishlab ham roʻzgʻor tebratish, toʻkin-
farovon yashash imkoniyatiga ega.

Keyingi ikki yilda bu yerda turli 
yoʻnalishlarni qamrab olgan 35 ta mikroloyiha 
amalga oshirildi, 18 ta kichik tadbirkorlik 
subyekti tashkil etilib, 200 ga yaqin aholi 
bandligi taʼminlandi.

Malikaxon Mahmudova bir necha yildirki, 
ishsiz, betobligi sabab ijtimoiy reyestrga 
olingan, “Ayollar daftari”da turadi. Unga 
“Biznesga birinchi qadam” loyihasi doirasida 
15 million soʻm imtiyozli kredit berilgani 
qisqa fursatda samarasini koʻrsatdi. Oila ishsiz, 
ijtimoiy himoyaga muhtoj aholi roʻyxatidan 
chiqarildi. 

— Tadbirkorlikni yoʻlga qoʻyib, kam 
boʻlganimiz yoʻq, — deydi Malika. — Eng 
muhimi, doimiy daromad manbaiga ega boʻldik, 
roʻzgʻorimizga baraka kirdi. Nafaqat oilamiz, 
balki qoʻni-qoʻshnilarni ham ishga jalb etdik. 
Yil oxiriga qadar tort va pishiriq tayyorlash 

boʻyicha yangi loyihamizni ishga tushiramiz. 
Bu oʻndan ortiq qoʻshimcha ish oʻrni yaratish 
imkoniyatini beradi.

Keyingi yillarda agrar sohani isloh qilish 
va bozor talablariga moslashtirish, yangi 
tashabbuslarni qoʻllab-quvvatlashga eʼtibor 
oshdi.  Natijada “Temir daftar”, “Ayollar 
daftari”, “Yoshlar daftari”ga kiritilgan ijtimoiy 
himoyaga muhtoj, ishsiz, kambagʻal 148 oilaga  
24 gektar ekin maydoni ajratib berildi. Suvga 
qulay, unumdor yerlardan bir mavsumda ikki-
uch marta hosil olinyapti. Erta koʻklamda 
pomidor, bodring, kuz faslida turp, sholgʻom, 
toʻqsonbosti usulda koʻkat yetishtirish yoʻlga 
qoʻyilib, daromad olinyapti.

— Uyimizga yaqin hududdan 20 sotix 
yer ajratib berishdi, — deydi Feruza 
Nabiyeva. — Bahorda “Boʻron” navli 
pomidor ekib, 100 million soʻm daromad  
oldik. Hozir sholgʻom, turp singari ekinlarni 
parvarishlayapmiz. Yana sanoqli kunlardan 
soʻng hosilni yigʻishtirib olamiz. Bu bizga 
berilgan juda katta imkoniyat. Shu kunga 
qadar bir amallab kun oʻtkazganmiz, 
topganimiz qornimizdan ortmagan. Mehnat 
qilib, uy-joyimizda kerakli shart-sharoit 
yaratyapmiz, farzandlarimizni oʻqityapmiz, 
dasturxonimiz toʻkin, ustimiz but.

Mahallada yetishtirilayotgan sarxil sab
zavotlar ichki bozordan tashqari  Rossiya, 
Qozogʻiston, Qirgʻizistonga eksport 

qilinmoqda. Oʻtgan dehqonchilik yilida 30 
ming tonnadan ortiq  mahsulot sotildi.

— Joriy yilning oʻzida 116 migrantning 
bandligi taʼminlandi, — deydi mahalladagi 
hokim yordamchisi Abduqahhor Hakimov. 
— Bugungi kunda mahalla hayot tarzi, 
odamlar farovonligi bilan bevosita bogʻliq 
boʻlgan  tikuvchilik, intensiv usulda bedana 
parvarishlash, kosiblik, ayollar goʻzallik saloni, 
umumiy ovqatlanish va boshqa yoʻnalishlarni 
qamrab olgan 25 ta mikroloyiha ishga 
tushirilyapti. Bu nafaqat mahallamiz, balki 
atrof mahallalardagi yoshlarni ishga jalb etish, 
kambagʻallikdan chiqarish imkonini beradi. 
Oilaviy tadbirkorlikni rivojlantirish, aholining 

tadbirkorlik tashabbuslarini qoʻllab-quvvatlash 
maqsadida 500 million soʻmdan ortiq kredit 
ajratildi. Bundan tashqari, tomorqachilik, 
dehqonchilik uchun ajratilgan yerlarda sarxil 
meva-sabzavotlar yetishtirib, eksport qilish, 
chorvachilik, parrandachilik, baliqchilik, 
asalarichilik, uy sharotida qoʻziqorin yetishtirish 
orqali roʻzgʻorga baraka kiritish mumkinligini 
amaliy misollar asosida tushuntirib boryapmiz. 
Ajratilgan mablagʻlardan maqsadli va aniq 
hisob-kitob asosida foydalanish, kichik qayta 
ishlash tarmoqlari qurish, kooperatsiya va 
kasanachilikni kengaytirish orqali yangi ish 
oʻrinlari yaratish yuzasidan suhbatlar oʻtkazib, 
kerakli tushunchalar berib boryapmiz. 

Tadbirkor Azimjon Tojiboyev tashab
busi bilan 100 oʻrinli nodavlat maktabgacha 
taʼlim tashkiloti qurildi. Bu chekka qishloq 
kichkintoylarini boshlangʻich taʼlimga jalb 
etish borasidagi koʻrsatkichlarni keskin 
oshirdi, 20 dan ortiq yangi ish oʻrni yaratdi. 
“Qayragʻoch sara mevalari” oilaviy korxonasi 
sigʻimi 1,5 ming tonnalik muzlatkich qurdi. 
Endi  plastmassa quti va qop ishlab chiqarish 
loyihasi amalga oshirilyapti. Yangi loyiha bir 
vaqtning oʻzida 150 dan ortiq aholi bandligini 
taʼminlaydi.

Ezgu maqsadli tashabbuslar tumandagi 
har bir mahalla fuqarolar yigʻinida boʻy 
koʻrsatmoqda. Bunda aholining ijtimoiy holati, 
yashash tarzi, hunarmandlik, dehqonchilik 
anʼanalarini qamrab olish, yangi tashabbus 
va  amaliy  ish tajribalarni ommalashtirishga 
boʻlgan eʼtibor oshdi.

— Rishton tumanida joriy yilning 1-yanvar 
holatiga kambagʻal oilalar soni 9 ming 293 tani, 
kambagʻallik darajasi 12,3 foizni tashkil qilgan. 
Bu koʻrsatkichni yil yakuni bilan 10,2 foizga 
tushirish va 1 416 ta oilani kambagʻallikdan 
chiqarish boʻyicha chora-tadbirlar belgilab 
olingan, — deydi tuman kambagʻallikni 
qisqartirish va bandlikka koʻmaklashish boʻlimi 
boshligʻi oʻrinbosari Ilhomjon Abduhalimov. 
— Kambagʻal oilalar daromadini oshirish 
maqsadida imtiyozli kreditlar ajratish, 
subsidiyalar berish, kasb-hunar va tadbirkorlik 
yoʻnalishida oʻqitish, doimiy va mavsumiy ish 
oʻrinlariga joylashtirish, Sayxunobod va Uychi 
tumanlari tajribasi asosida aholi bandligini 
taʼminlash asosiy yoʻnalish sifatida belgilab 
olindi. Belgilangan chora-tadbirlarning yarim 
yillik natijalariga koʻra, 737 ta kambagʻal 
xonadon daromadi 1,5-2 million soʻmdan 
oshdi. Yil yakuniga qadar tanlab olingan 

(har bir mahallada 50 tadan) jami 3195 ta 
xonadonga koʻmaklashish maqsad qilingan. 
Bundan tashqari, har bir mahallada 1421 ta 
mikroloyihani amalga oshirish hisobiga 2069 
fuqaroning bandligini taʼminlash koʻzda 
tutilgan. Shuningdek, yil yakuni bilan yana 
12,4 ming fuqaro tadbirkorlikka jalb qilinadi. 
Bu maqsadlar uchun “Oilaviy tadbirkorlik” 
dasturi hamda “Biznesga birinchi qadam” 
loyihasi doirasida 23 milliard soʻm kredit 
ajratiladi. Buning hisobiga 23 mingdan ortiq 
aholi bandligi taʼminlanib, ishsizlik darajasi olti 
foizga tushiriladi.

Odam nima uchun kambagʻal, ishsiz 
boʻladi? Qayerda loqaydlik, eʼtiborsizlik, 
oʻziboʻlarchilik hukm sursa, bu illat ildiz otib 
boradi. Shunday ekan, bu muammoga qarshi 
hamjihat boʻlib ishlash bugungi kunning muhim 
amallaridan boʻlishi zarur. 

Rasuljon KAMOLOV,
“Yangi Oʻzbekiston” muxbiri

joriy yilda 1 ming 500 kilometr, yaʼni 
2023-yildagiga nisbatan 4 barobar koʻp yirik 
kanallarni betonlash vazifasi belgilangandi. 
2025-yildan boshlab esa kamida 2 ming 
kilometrdan kanallarni betonlashga oʻtilishi 
aytilgandi. Ayni paytda Qoraqalpogʻiston 
hududidagi kanallar va ichki ariqlarni betonlash 
borasida amaliy ishlar bajarilmoqda.

— Ushbu yumushlarni sifatli va kamxarajat 
bajarish uchun chet el hamda mahalliy ishlab 
chiqaruvchilar bilan muzokaralar olib borildi, 
— deydi Qoraqalpogʻiston Respublikasi suv 
xoʻjaligi vaziri Baxtiyor Juzboyev. — Ishlab 

chiqaruvchi korxona vakillari taqdimoti bilan 
tanishib, eng maqbul variantlar boʻyicha 
tavsiyalar berildi. Masalan, beton qoplama 
oʻrniga ishlatish mumkin boʻlgan geomembrana, 
geotekstil va geokompozit mahsulotlari, quruq 
beton toʻshamalari zamonaviy mahsulotlardir.

Joriy yilda markazlashtirilgan manbalar 
hisobiga moliyalashtiriladigan 40 milliard 873 
million soʻmlik 8 ta melioratsiya obyektida 
jami 80,9 kilometr uzunlikdagi kollektorlar 
qurish va rekonstruksiya qilish rejalashtirilgan. 
Hozirgacha 26 milliard 780 million soʻmlik 
ish bajarildi. Natijada 77,2 kilometr kollektor 
qurilib, rekonstruksiya qilindi. Sugʻorish 
tarmoqlarida joriy etilayotgan innovatsion 
texnologiyalar, betonlash ishlari suvni iqtisod 
qilishga katta yordam beradi.

Suv tejovchi texnologiyalarni joriy etgan 
fermerlar uning qanchalik samaradorligini 
amalda koʻrmoqda. Qoraqalpogʻistonlik 
fermerlar suv tejovchi texnologiyalarni muqobil 
energiya manbalari yaratish bilan uygʻun 
holda qoʻllamoqda. Misol uchun, yaqinda 

Xoʻjayli tumanidagi “Sherzod 
Otabek” fermer xoʻjaligi dalasiga 
quyosh paneli yordamida ishlaydigan 
texnologiya oʻrnatildi. Ham elektr energiyasi 
ishlab chiqaradigan, ham suv tortib beradigan 
texnologiya 80 million soʻmga tushdi. Yer 
boniteti hisobga olingan holda fermerga 
davlatdan 50 million soʻm atrofida subsidiya 
beriladi.

Fermer ilgari oʻziga qarashli maydonni dizel 
yonilgʻisi bilan ishlaydigan nasos agregati orqali 
sugʻorardi. 18,5 gektar paxta maydonining 
shoʻrini yuvish uchun fermer 800 litr dizel 
yonilgʻisi ishlatardi. Bir litr yonilgʻi 9,5 ming 
soʻmdan boʻlganida 7 million 600 ming soʻm 
faqat shoʻr yuvish uchun sarflanardi. Endi shu 
kabi ortiqcha xarajatlar fermerning hamyonida 
qoladi. Eng muhimi, mehnati osonlashadi. 

Texnologiyani boshqa joyga koʻchirib ishlatish 
ham mumkin. Bu esa qoʻshimcha qulaylik 
yaratadi.

Qoraqalpogʻistonda ommalashayotgan yana 
bir suv tejovchi texnologiya mobil koʻchma 
yomgʻirlatib sugʻorish tizimidir. Bunda 
anʼanaviy sugʻorishga nisbatan 40-50 foizgacha 
suv iqtisod qilinadi. Hozirgacha fermerlar 22 ta 
yomgʻirlatib sugʻorish texnologiyasini oʻrnatdi. 
Bu nafaqat suv sarfi, balki energiya xarajatini 
ham kamaytirib, daromad koʻpayishiga olib 
keladi.

Yerni tomchilatib, yomgʻirlatib sugʻorish 
qatorida lazerli tekislash ham ijobiy natija 
beradi. 2030-yilga borib, sayyoramizda 
suv resurslari taqchilligi 40 foizga yetishi 
mumkinligini eʼtiborga olib aytish lozimki, 
hozirgi harakatlar kelajak uchun muhim 
qadamlardir.

Minajatdin QUTLIMURATOV,
“Yangi Oʻzbekiston” muxbiri

LOQAYDLIK VA BOQIMANDALIK KAYFIYATI YO‘Q JOYDA 
KAMBAGʻALLIK BOʻLMAYDI

Rishton tumanidagi “Sohibkor” mahalla fuqarolar yigʻini tuman 
markazidan ancha olisda. Aholining asosiy daromadi tomorqachilik 
va chorvachilikka bogʻlanib qolgan. Bu bilan oila deb atalmish katta 
roʻzgʻor kamini toʻldirib boʻlmaydi, albatta. Tadbirkorlik faoliyati 
uchun sarmoya va joy topilmasdi. Shu bois, imkoniyatini topgan 
aksariyat yoshlar xorijga ish izlab ketishga majbur edi. Imkon topa 
olmaganlar kundalik yollanma ishlar bilan band boʻlardi.  

balki avlodlar oldidagi 
masʼuliyat hamdir

Bugun odamlarning suvdan foydalanish madaniyatini, uni 
asrab-avaylash borasidagi tushunchasini ijobiy baholab 

boʻlmaydi. Boʻlmasa, kunda, kunora, kimlargadir 
yetib bormayotgan toza ichimlik suvga mashinasini 

yuvayotgan, kichik nosozlik tufayli koʻchada behuda oqib 
yotgan holatlarga duch kelmasdik.

Davlatimiz rahbari topshirigʻiga asosan, 
Surxondaryo viloyatining eng chekka va 
olis hududlarida “Obod xonadon — obod 
koʻcha — obod mahalla” mezonlarini joriy 
etish boʻyicha keng koʻlamli bunyodkorlik va 
obodonlashtirish ishlari bajarish maqsadida 
respublika ishchi guruhi shakllantirildi. Uning 
tarkibiga Prezident Administratsiyasi, Xalq 
qabulxonalari, Kambagʻallikni qisqartirish 
va bandlik vazirligi, tijorat banklari hamda 
viloyat hokimliklari, tashkilot va idoralar 
masʼullari kiritildi. 

Xayrli ishlar samarasi tezda namoyon 
boʻldi. Viloyat hududlari har tomonlama 
rivojlandi, shahar va qishloqlar obod boʻlib, 
aholi turmush farovonligi oshdi. Jumladan, 
“Obod xonadon — obod koʻcha — obod 
mahalla” dasturi boʻyicha oʻtgan yilning 
soʻnggi choragida Qiziriq tumanining 
Bogʻiston, Oltinsoy tumanining Toʻxtamish, 
Yakkatol va Shoʻrchi tumanining Baxshtepa-1 
mahallalarida keng koʻlamli ishlar bajarilib, 11 
mingdan ortiq aholining sharoiti yaxshilandi, 
1203 ta xonadon taʼmirlab berildi, 19 ta 
koʻcha obodonlashtirildi. 

Joriy yilda ham Sherobod tumanidagi 
Dehqonariq, Jarqoʻrgʻonning Kunchiqish, 
Angor tumanining Yuqori xoʻjaqiya, 
Oltinsoyning Boʻston mahallalarida 4,3 
kilometr ichimlik suv tarmogʻi tortilmoqda, 

yana 2 ta ichimlik suv saqlash inshooti 
qurilishi koʻzda tutilgan. 

— Viloyatda 2024-yilning oʻtgan olti oyi 
davomida 137,2 kilometr tarmoq tortilgan, 
338,7 kilometr quvur taʼmirlangan va 4 ta 
ichimlik suv inshooti qurilishi natijasida 
95 ta mahalladagi 25 ming 900 aholi 
ilk bor ichimlik suv bilan taʼminlandi, 
— deydi Xalq deputatlari Surxondaryo 
viloyati kengashi deputati Poyon Bakirov. 
— Yuzga yaqin mahallaning suv taʼminoti 
yaxshilangan. 

Viloyatda “Toʻpalang suv ombori suvidan 
foydalanish” loyihasi doirasida bugungi 
kunda jami 147,1 kilometr tarmoq tortilib, 
6 ta ichimlik suv saqlash hovuzi qurildi. 
1-bosqichda Sariosiyo, Denov, Shoʻrchi va 
Qumqoʻrgʻon tumanlaridagi 52 ta mahallada 
istiqomat qiluvchi 187,7 ming aholi toza 
ichimlik suv bilan taʼminlandi. Ayni paytda 
Termizgacha boʻlgan tumanlarda ishlar 
jadallik bilan olib borilmoqda. 

Ushbu yirik loyiha foydalanishga 
topshirilgandan soʻng viloyatdagi 495 ta 
mahalla qamrab olinadi va 1,7 million aholi 
toza ichimlik suv bilan taʼminlanadi. 

Mahallalarda yoʻl infratuzilmasini 
yaxshilash yuzasidan 6 oy davomida 218,4 
kilometr yoʻl hamda koʻpriklarda 190,8 
milliard soʻmlik ish bajarildi. 

SUVNI TEJASH 
NAFAQAT  BUGUNNING  TALABI

2024-yil 26-sentabr, 196-son

beradi. 2030-yilga borib, sayyoramizda suv resurslari taqchilligi 40 foizga yetishi 
mumkinligini eʼtiborga olib aytish lozimki, hozirgi harakatlar kelajak uchun muhim 

qadamlardir.

Umumiy foydalanishdagi avtomobil 
yoʻllarida investitsiya dasturiga asosan, 
2024-yilda 13 ta obyektda 32 milliard soʻmlik 
qurilish qilingan. 

Surxondaryo viloyatining kattagina 
qismini togʻ va togʻoldi hududlar tashkil 
etadi. Bir necha yillar avval bu hududlarda 
eng ogʻir muammo elektr energiyasi bilan 
taʼminlash masalasi edi. Bugun chegaradagi 
mahallalarda ham bu muammoga yechim 
topilib, chiroq oʻchmaydigan boʻldi.  

Hududlarning elektr infratuzilmasini 
yanada yaxshilash maqsadida “Obod xonadon 
— obod koʻcha — obod mahalla” mezonlarini 
joriy etish borasida real ishlar bajarildi. 

— Joriy yilning 6 oyi davomida 94,8 
kilometr elektr tarmogʻi tortildi. 33 ta yangi 
transformator oʻrnatildi, 1 437,1 kilometr elektr 
uzatish tarmogʻi va 428 dona transformator 
mukammal taʼmirlandi, aholi ehtiyojidan kelib 
chiqib, 2511 dona temir-beton ustun oʻrnatildi. 
161 ta mahalladagi 137 mingdan ortiq aholi 
istiqomat qilayotgan 43 mingta xonadonning 
elektr taʼminoti yaxshilandi, — deydi “Hududiy 
elektr tarmoqlari” AJ Surxondaryo filiali boʻlimi 
boshligʻi Uchqun Jumayev. 

Bugungi kunda Surxondaryo viloyatida 
134 ming 170 dan oshiq aholi va 2593 mingta 
ulgurji isteʼmolchiga tabiiy gaz yetkazib 
berilgan. 459 ming 329 ta aholi suyultirilgan 
gaz isteʼmolchisi hisoblanadi. 2024-yilning 6 
oyi davomida 3,8 kilometr yangi gaz quvuri 
tortilgan. Aholi xonadonlariga 4 ming 42 dona 
elektron gaz hisoblash uskunasi oʻrnatilgan. 

Yurtimizda mahallalarni obod qilish 
boʻyicha qator dasturlar, loyihalar tatbiq 
etilyapti. Ana shunday istiqbolli loyihalardan 
biri Surxondaryoda ham amalga oshirilayotgan 
“Oʻrta shaharlarni kompleks rivojlantirish” 
dasturidir. Dastur doirasida Jarqoʻrgʻon, 
Qumqoʻrgʻon, Shoʻrchi, Denov, Sariosiyo, 
Uzun, Boysun tumanlariga Jahon bankidan 
100 million AQSH dollari ajratildi. Buning 
hisobiga 331 kilometr ichimlik suv tarmogʻi, 
6 ta inshoot qurilib, sifatini nazorat qiluvchi 4 
ta laboratoriya tashkil etilishi koʻzda tutilgan.  

Muhimi, obodlikka yuz tutgan bu 
manzillardagi keng koʻlamli oʻzgarishlar 
inson qadri va manfaatlarini taʼminlash 
orqali aholi farovonligini yanada oshirishga 
yoʻnaltirilgan.

Sarvar TOʻRAYEV, 
“Yangi Oʻzbekiston” muxbiri

mahallalarda namoyon bo‘lmoqda



Keyingi yillarda tadbirkorlar uchun yaratib 
berilayotgan huquqiy asoslar yurtimizda barqaror 
iqtisodiy oʻsish va rivojlanishga salmoqli hissa 
qoʻshayotir. Bugun tadbirkorlikka qoʻrquv bilan emas, 
balki katta maqsad va loyihalar bilan kirib borilmoqda, 
oddiy xalq orasida ishbilarmonlik ommalashib, maʼlum 
bir doirada katta tarmoqqa aylanmoqda. Quvonarlisi, 
Oʻzbekiston ishbilarmonlar yurtiga aylanib, amaliy 
natijalarga erishilyapti. 

Davlatimiz rahbarining soha vakillari bilan boʻlib 
oʻtgan muloqotida koʻplab muammolar hal etilishi 
bilan birga eng dolzarb va asosli takliflar tahlil qilinib, 
tashabbuslar ilgari surildi. Shunday yuksak marraga 
erishishda ilgʻor texnologiyalar asosida zamonaviy 
korxonalar ochayotgan, yuz minglab yangi ish 
oʻrinlarini yaratayotgan va dunyo bozorlariga jadal 
kirib borayotgan azmu shijoatli tadbirkorlarning 
hissasi beqiyos ekani eʼtirof etildi. Shuningdek, 
ekspert guruhlari tuzilishi taʼkidlandi. Bundan koʻrinib 

turibdiki, tadbirkorlar uchun xorijiy davlatlar bilan 
yaqin diplomatik aloqalarning mustahkamlanishi, 
eksport-import jarayonlarini soddalashtirish, biznes 
muhitini yaxshilash va tadbirkorlikni rivojlantirish, 
sohani faol kengaytirish uchun yanada keng qamrovda 
imkoniyatlar ochilishiga zamin yaratiladi.

Prezidentimiz Nukus shahrida tadbirkorlar bilan 
oʻtkazgan navbatdagi ochiq muloqotida koʻtarilgan 700 
dan ortiq masala, tashabbus va yangi loyihalar qoʻllab-
quvvatlangani, 8 trillion soʻm qoʻshimcha mablagʻ 
ajratilganini taʼkidladi. Bundan tashqari, sanoat, qishloq 
xoʻjaligi, xizmatlar rivoji, tadbirkorlik infratuzilmasi 
uchun yana 18 trillion soʻm yoʻnaltirilgani, eng 
muhimi, mahalladagi kichik loyihadan tortib, mega 
loyihagacha qoʻllab-quvvatlash boʻyicha yangi tizim 
yoʻlga qoʻyilgani aytildi.

Bugungi kunda 100 tadan ortiq ishchisi bor 
korxonalar 3 mingga yaqinlashib, ulardagi ish oʻrni 
bir yilda 440 mingga koʻpaydi. Xususiy sektorda 
5 million soʻmdan koʻp maosh oladigan ishchilar 
1 milliondan oshdi. Shundan 370 mingi 10 million 
soʻmdan ziyod oylik oladi. Bular tadbirkorlar “soyadan 
chiqib”, qonuniy faoliyat va sogʻlom raqobat yoʻliga 
oʻtayotganidan dalolat beradi.

Qoʻshni davlatlar bilan aloqalar misli koʻrilmagan 
darajaga chiqdi. Oʻzbekiston mahalliy korxonalar 
uchun ham, chet el kompaniyalari uchun ham katta 
bozorga, mintaqadagi sanoat xabiga aylanib ulgurdi. 

Yaqinda mamlakatimiz yalpi ichki mahsuloti ilk 
bor 100 milliard dollardan oshdi. Joriy yil olti oyda 
toʻgʻridan toʻgʻri xorijiy investitsiya hajmi oʻtgan 
yilga nisbatan 2 karra oʻsib, 14 milliard dollarga yetdi. 
Bunday raqamlar 33 yillik tariximizda boʻlmagan. 

Davlatimiz rahbari muloqot jarayonida beshta 
yoʻnalishdagi yangi tashabbuslar, yaʼni kichik va 
oʻrta biznes uchun moliyaviy resurslarni koʻpaytirish, 
biznesni infratuzilma, yer va energiya bilan taʼminlash, 
ichki bozorda teng raqobat muhitini yaratish, tashqi 
bozorlarga chiqish imkoniyatlarini kengaytirish, 
xizmatlar sohasiga yangi turtki berish hamda biznes 
uchun toʻsiq va gʻovlarni yanada qisqartirishni aytib 
oʻtdi. 

Muloqot jarayonida yil oxiriga qadar “Qora
qalpogʻistonda biznes yuriting” dasturi doirasida yirik 
xalqaro kompaniyalar brendlarini respublikaga jalb 
etish rejalashtirildi. Maʼlumki, iqtisodiyotimizning 
yangi texnologiya va innovatsiyalarga asoslangan, 
sifatli hamda raqobatbardosh mahsulot ishlab 
chiqaradigan muhim boʻgʻini oʻrta biznesdir. Bugungi 
kunda kichik biznesdan oʻrta biznesga oʻtish istagida 
boʻlgan tadbirkorlarni qoʻllab-quvvatlash borasida 
yangicha yondashuvlar yoʻlga qoʻyilmoqda. Buning 
natijasida kelajakda mutlaqo yangi bosqichga olib 
chiquvchi, keskin oʻsishlar talabgorligi yuqori va 
raqobatbardosh boʻlgan sifatli mahsulotlarimiz tashqi 
bozorlarga chiqarilishiga turtki beradi.

Yurtimizda barqaror iqtisodiy rivojlanishni 
kuchaytirish, ishsizlik darajasini kamaytirish, aholi 
bandligini taʼminlash orqali ularning daromadlarini 
oshirish borasida amalga oshirilayotgan jadal islohotlar 
samarasi Namangan viloyatida ham oʻz aksini 
topmoqda.

Viloyatda 7 mingdan ziyod korxonada 570 ming 
kishi ish bilan taʼminlangan. Bunda 2500 dan ortiq 
toʻqimachilik va tikuv-trikotaj korxonasi boʻlib, undan 
22 tasi yigiruv korxonasi, 291 tasi tayyor gazlamalar 

ishlab chiqarishga ixtisoslashgan toʻquv korxonasi,  
50 tasi trikotaj matolari, 576 tasi trikotaj mahsulotlari, 
1462 tasi tikuv, 27 tasi paypoq va 12 tasi boshqa 
toʻqimachilik mahsulotlari ishlab chiqarish 
korxonalaridir. Ularda jami 90 mingdan ziyod ishchi-
xodim faoliyat yuritib kelmoqda.

Shu jumladan, Namangan toʻqimachilik sanoati 
institutida ham 2023-2026-yillarga moʻljallangan 
rivojlanish va taraqqiyot strategiyasini tasdiqlash 
va oʻz vaqtida ijrosini taʼminlash, institutning 
barcha sohada xalqaro nufuzini oshirishga 
alohida eʼtibor qaratilmoqda. Maʼlumki, sanoat 
tarmoqlari orasida eng koʻp ish oʻrinlari yaratgan 
ham, eng koʻp aholini band qilib turgan soha ham 
toʻqimachilik sanoatidir. Viloyatda toʻqimachilik 
va tikuv-trikotaj sanoatida mahsulotlar ishlab 
chiqarish qadim-qadimdan rivojlanib, bu 
yoʻnalishda usta-shogird anʼanalari yaxshi yoʻlga 
qoʻyilgan. Natijada yuqori qoʻshilgan qiymatli 
raqobatbardosh tayyor mahsulotlar ishlab chiqarish 
hajmini oshirish, toʻgʻridan toʻgʻri xorijiy 
investitsiyalarni va yuqori texnologiyalarni keng 
jalb qilish, innovatsion loyihalarining ijtimoiy-
iqtisodiy samaradorligini taʼminlash orqali yuqori 
daromadli ish oʻrinlari yaratib kelinmoqda.

Soʻnggi yillarda investitsiyalar va yangi 
texnologiyalar faol jalb etilgani tufayli sohada 
natijadorlik jadal oshgan. Masalan, oʻtgan yili 8 
milliard 200 million dollarlik toʻqimachilik va tikuv-
trikotaj mahsulotlari ishlab chiqarilgan. Bu koʻrsatkich 
7 yil oldingiga nisbatan 4,2 baravar koʻp. Shuningdek, 
2023-yilda tarmoqdagi eksport 3,1 milliard dollar boʻldi 
(422 million dollar eksport). Bu yil yana uchta yangi 

bozorga chiqilib, eksport geografiyasi 83 ta davlatga 
yetdi.

Viloyatda faoliyat koʻrsatayotgan 207 korxona 239 ta  
brend ostida mahsulot ishlab chiqarmoqda. Shundan, 
2019-2023-yillarda jami 107 korxona (115 ta brend 
ostida) faoliyat yuritgan.  2023-yilda 20 korxonada 
23 ta brend,  2022-yilda 27 korxonada 27 ta brend, 
2021-yilda 38 korxonada 42 ta brend, 2020-yilda  
8 ta korxonada 8 brend va 2019-yilda 14 korxonada  
15 ta yangi brend ostida mahsulot ishlab chiqarilgan.

Yengil sanoat korxonalari tomonidan “Iftixor kiyim 
sanoat” MCHJ — Damrich, Baldasarini (Germaniya), 
“Fazman tekstil” MCHJ — Carl Gross, Digel (Turkiya), 
“Dilrabo-SDA” MCHJ — Vulpes, OMSA, BeeFree, 
SELO (Turkiya), “FT TEXTILE GROUP” MCHJ — 
Dilan, Mirteks (Turkiya), “Chust tekstil” XK — LC 
Waikiki, Zolla, Zarina (Turkiya) hamda “Asror tekstil 
sanoat” MCHJ — Carl Gross, (Turkiya) kabi rivojlangan 
davlatlarning brend korxonalari bilan hamkorlik yoʻlga 
qoʻyilgan.

Hududdagi toʻqimachilik tarmogʻida 2024-yilda 
jami korxonalar soni 2428 ta boʻlib, ushbu sohada 
ishlovchilar esa 89 ming 522 nafarni tashkil etadi. 
Mazkur koʻrsatkichni 2017-yilga nisbatan olsak, 
korxonalar soni 1179 taga, yaʼni ikki barobarga, 
ishchilar soni esa 63 ming 697 nafarga — uch yarim 
barobarga oshgan. 

Shuningdek, hududda paxta yetishtirish ortgan. 
Oʻz oʻrnida tola ishlab chiqarish quvvati 73 ming 
tonna boʻlib, 13 ming tonnaga, yaʼni 1,2 barobarga, 
tolani qayta ishlash quvvati esa hozirgi kunda 122 
ming tonnani tashkil etib, 2017-yilga nisbatan 87 ming 
tonnaga — 3,4 barobarga oshgan. Ip-kalava ishlab 
chiqarish quvvati 103 ming tonna boʻlib, 74,5 ming 
tonnaga — 3,6 barobarga, ip-kalavani qayta ishlash 
quvvati 87 ming tonna boʻlib, 72,0 ming tonnaga — 5,8 
barobarga, eksportdagi kalava ip ulushi 75 foiz boʻlib, 
40 foizga, yaʼni 2,5 barobarga, ishlab chiqarish hajmi 
5,2 barobarga, eksportyor korxonalar soni 400 ta boʻlib, 
309 taga, yaʼni 4,4 barobarga koʻpaygan. Shuningdek, 
yillik eksport quvvati bugungi kunda 600 million 
dollarni tashkil etadi. Bu 2017-yilga nisbatan 500,7 
million dollarga — 6 barobarga koʻp degani. Boʻyoq 
korxonalar soni esa 30 tani tashkil etib, 22 taga — 3,7 
barobarga oʻsgan.

Tadbirkorlikni rivojlantirish, investitsiyalarni jalb 
qilish va biznesni yuritish uchun qulay muhit yaratish, 
tadbirkorlarning qonuniy manfaatlarini himoya 
qilishning huquqiy kafolatlarini mustahkamlash 
kabi jabhalar sohasida olib borilayotgan siyosat 
tufayli tarmoqda mana shunday oʻsish surʼatlariga 
erishilmoqda. Jumladan, 7 yil muqaddam kichik 
hajmdagi korxonalar faoliyatini kengaytirishda yer 
maydoni, kredit mablagʻlari olish juda mushkul vazifa 
edi. Shuningdek, kuz-qish davrida elektr taʼminotidagi 
muntazam uzilishlar natijasida yirik hajmli korxonalar 
quvvatidan atigi 25-30 foiz foydalana olinar edi, xolos.

Ushbu muammolar mamlakatimizdagi oqilona siyo
sat natijasida bartaraf etildi. Xususan, elektr energiya 
taʼminoti boʻyicha qoʻshni davlatlar bilan hamkorlik 
aloqalari tiklangan boʻlsa, tashkil etilayotgan kichik va 
erkin sanoat zonalar sabab yer muammosi ham batamom 
bartaraf qilindi. Bu imkoniyat natijasida xorijiy 
investorlar oqimi keskin koʻpaydi hamda viloyatdagi 
ijara obyektida yoki uy sharoitida ishlayotgan kichik 
hajmli korxonalar faoliyati kengaytirilib, minglab yangi 
ish oʻrni yaratilmoqda. 

Xulosa qilib aytganda, mamlakatimizda sohaga oid 
olib borilayotgan keng koʻlamli islohotlar, albatta, oʻz 
samarasini beradi. Oʻzbekiston taraqqiyotining yangi 
bosqichida ulkan marralarga yoʻl ochadi.

Inson baxtining boshida sogʻliq, salomatlik turadi. Bu 
neʼmat bebaholigini, uning qadriga yetishni  “Sogʻlikda 
xoʻrlik yoʻq”, “Sogʻ aql — bol aql”, “Sogʻ olma shoxidan 
tushmas”, “Sogʻ tanda — sogʻlom aql”, “Sogʻ yurak — 
togʻ yurak”, “Sogʻlik — umrning garovi” kabi oʻnlab 
maqollarimiz bizga eslatib turadi.

Birgina “Salomatlik — tuman boylik” hikmatining 
oʻzida olam-olam maʼno bor. Deylik, bir odam sogʻ-
salomat uygʻonyapti, bozor qilyapti, avtobusda ket
yapti. Mana shuning oʻziyoq uni oʻn ming boylik 
egasiga tenglayapti. Shuning uchun fuqaro sogʻligʻini 
saqlash, unga doimiy eʼtibor qaratish barcha davrlar, 
barcha davlatlar siyosatining muhim masalasidir. “Save 
the Children” tashkiloti tadqiqotlariga koʻra, bugun 
Oʻzbekiston dunyoda farzandlari salomatligi haqida eng 
koʻp qaygʻuradigan davlatlar oʻntaligiga kiritilgan. 

Oʻzbekistonda davlat tibbiy sugʻurtasi tizimi joriy 
etiladi. Bu yil 4-sentabrda tibbiy sugʻurta mexanizmlarini 
joriy etish chora-tadbirlari boʻyicha taqdimotda davlat 
tibbiy sugʻurtasi tizimini 2024-yil 1-oktabrdan boshlab 
Toshkent shahri va Sirdaryo viloyatida, 2025-yil 
1-yanvardan Qoraqalpogʻiston Respublikasida joriy 
etish taklif qilindi. 2024-yil yakuniga qadar “Elektron 
poliklinika” va “Elektron shifoxona” axborot tizimlari 

yoʻlga qoʻyiladi. Tibbiyot xodimlari ulardan foydalanish 
boʻyicha oʻqitiladi. Muassasalar zarur texnika va tarmoq 
qurilmalari bilan jihozlanadi. Davlat tibbiy sugʻurtasi 
tizimini boshqa hududlarda 2026-yil yakuniga qadar joriy 
etish rejalashtirilgan.

Xalqimizda “Kasalni davolagandan koʻra, oldini 
olgan afzal” naqli bor. Darhaqiqat, salomatlikni saqlashda 
profilaktika, sogʻlom turmush tarziga qatʼiy rioya etish 
muhim oʻrin tutadi. Davlatimiz rahbarining sogʻliqni 
saqlash tizimini rivojlantirish, tibbiy xizmat sifatini 
oshirish boʻyicha chiqishlarida kasalliklar profilaktikasi, 
aholi oʻrtasida sogʻlom turmush tarzini keng qaror 
toptirish, toʻgʻri ovqatlanish va piyoda yurishning 
salomatlikka foydasini targʻib etish muhimligi qayd 
etiladi.

Prezidentimiz Sirdaryo viloyatiga tashrifi chogʻida 
Oqoltin tumanidagi zamonaviy oilaviy poliklinika 
faoliyati bilan tanishib, odamlarni sogʻlom turmush tarziga 
odatlantirish borasida takliflar bergan edi. Shuningdek, 
davlatimiz rahbarining 2020-yil 30-oktabrdagi farmonida 
sogʻlom turmush tarzini hayotga keng tatbiq etish 
va ommaviy sportni yanada rivojlantirishning asosiy 
yoʻnalishlari belgilab berildi.

Tahlil qilib qaralsa, yangi Oʻzbekistonni barpo 
qilishning besh ustuvor yoʻnalishi va ulardan birining 
sogʻliqni saqlash etib belgilanishi teran tarixiy va 

zamonaviy ilmiy asoslarga ega ekani koʻrinadi. Buyuk 
Abu Ali ibn Sino mashhur “Tib qonunlari” asarida 
sogʻlom boʻlishning eng toʻgʻri va oson, har bir kishining 
qoʻlidan keladigan shartini aytadi. “Meʼyorida va oʻz 
vaqtida jismoniy mashqlar bilan shugʻullanadigan inson 
hech qachon davolanishga muhtoj emas”, deydi alloma.

Darhaqiqat, kasalliklarning oldini olish, kam
harakatlikka qarshi ommaviy kurashish, aholi keng 
qatlami, ayniqsa, yoshlarni jismoniy tarbiya va sportga 
jalb etish salomat boʻlish va uzoq umr koʻrishning muhim 
omillaridan sanaladi. Bu millatimiz genofondini sogʻlom 
saqlash masalasidir.

“Toʻgʻri ovqatlanish va jismoniy faollik orqali 
qanchadan-qancha kasalliklarning oldini olish, insonlar 
hayotini saqlab qolishi mumkinligini barcha tushunishi 
kerak”, deya taʼkidlaydi davlatimiz rahbari. Bu borada 
ommaviy salomatlik tadbirlarini uyushqoqlik bilan tashkil 
etish, aholini sogʻlom turmush tarziga qiziqtirishga 
qaratilgan maʼnaviy-maʼrifiy, targʻibot ishlariga talab 
ortib bormoqda.

Besh ustuvor yoʻnalishdan biri xalqimiz sogʻligʻini 
mustahkamlash ekan, bu masalani hal qilishning 
eng muhim shartlaridan biri sogʻlom turmush tarzi 
targʻibotidir. Yaʼni uzoq umr koʻrish sirlarini tushuntirish, 
sport bilan shugʻullanib, toʻgʻri ovqatlanish tartibiga rioya 
qilish, foydali odatlar, jumladan, jismoniy mashqlarni 
muntazam bajarishga daʼvat qilish doimiy targʻibot 
mavzusiga aylanishi kerak. Ayni vaqtda inson sogʻligʻiga 
beshta asosiy xavf, yaʼni chekish, spirtli ichimlik ichish, 
nosogʻlom ovqatlanish, kam harakatlanish va ortiqcha 
vaznga qarshi targʻibot doimiy asosda yoʻlga qoʻyilishi 
lozim.

Yana bir jihat, xalqimiz bu boradagi islohotlardan 
xabardor boʻlishi shart. Mamlakatimizda kasalliklarni 

barvaqt aniqlash va masofadan profilaktika qilish, 
aholining uzoq umr ko‘rishi uchun “aqlli tibbiyot” 
hayotga joriy etilayotgani, masofadan turib diagnostika va 
profilaktika ishlarini amalga oshiradigan “Aqlli klinika” 
sinovdan o‘tkazilishi har bir vatandoshimizni mamnun 
etadi.

Sogʻliqni saqlash tizimini aqlli tibbiy texnologiyalarni 
qo‘llamasdan turib rivojlantirib boʻlmaydi. Shu bois, “Aqlli 
tibbiyot” konsepsiyasini yaratishda Niderlandiyaning 
Inspektor Research kompaniyasi, Birlashgan Arab 
Amirliklarining Dubai Silicon Oasis (DSO) tashkiloti, 
Janubiy Koreyaning Yonsey universiteti, Britaniyaning 
Birmingem universiteti ekspertlari bilan hamkorlikda ish 
olib borilmoqda.

Sogʻliqni saqlash masalasining dolzarb ilmiy-
amaliy vazifalaridan biri valeologik bilimlarni targʻib 
qilish, sogʻlom turmush koʻnikmalarini rivojlantirish, 
sogʻlom avlodni yetishtirish hamda barakali umr 
koʻrishga chaqirish demakdir. Chunki texnologiyalar, 
sanoatning rivojlanishi inson sogʻligʻiga putur 
yetkazadigan ayrim ekologik muammolar, buning 
ortidan yuqumli va boshqa kasalliklar koʻpayishiga 
zamin yaratmoqda. Bunda salomatlik maʼnaviyati, 
salomatlik targʻiboti insonni har xil xastaliklardan 
asrash, sogʻlomlashtirishga qaratiladi va besh ustuvor 
yoʻnalish ravnaqiga katta hissa qoʻshadi.

Munosabat 

Yurtimizda qabul qilinayotgan farmon va 
qarorlar biznes egalarining faoliyatiga yengillik 
berib, ish rivojiga sezilarli taʼsir koʻrsatmoqda. 
Har yili anʼanaviy tarzda biznes vakillari bilan 
oʻtkazilayotgan ochiq muloqotlar samarasi 
bugungi tadbirkor davlat himoyasida ekanidan 
dalolat beradi. 

Qurbonali HOLIQOV,
texnika fanlari doktori, 
professor

Kasalni 
davolagandan ko‘ra...

Muhammadjon QURONOV,
pedagogika fanlari doktori, 
professor
Dildora MALIKOVA, 
“Salomat boʻling” 
jurnali masʼul kotibi

Yangi Oʻzbekistonni qurishning besh ustuvor yoʻnalishidan biri xalq salomatligini 
saqlash etib belgilanishi bejiz emas. Chunki sogʻliqni saqlash sohasi har bir 
goʻdak, keksa-yu yoshning sogʻligʻiga qaratilgan, millat salomatligi yoʻlida kecha-
kunduz ishlaydigan tizim. Bunda soha mutasaddilari va mutaxassislaridan, uning 
holatiga aloqador barchadan oʻz vazifasiga vijdonan yondashish, xalq ishonchi va 
umidini oqlash talab etiladi. Shu bilan birga, har bir kishidan oʻz sogʻligʻi haqida 
qaygʻurishni, valeologik bilim, koʻnikmalarni ham talab qilmoqda.

Mamlakatimizda tadbirkorlar qancha koʻp boʻlsa, ular yanada koʻproq daromad koʻrsa, davlatimiz 
ham shuncha boy boʻladi. Sizlardek shijoatli, ishbilarmon, tashabbuskor va fidoyi tadbirkorlarimiz 
safi bir necha karra kengayishidan barchamiz birdek manfaatdormiz. Shu bois, biz tadbirkorlarga 
soliq yukini koʻpaytirish emas, balki ularni qoʻllab-quvvatlash orqali soliq bazasini kengaytirish 
hisobidan budjetga tushumlarni oshirish yoʻlidan boryapmiz.

Shavkat MIRZIYOYEV,
O‘zbekiston Respublikasi Prezidenti

Nuqtayi nazar

zamonamiz TADBIRKORINING
MAQSADI KATTA, SHIJOATI BALAND

Sogʻliqni saqlash tizimini aqlli tibbiy 
texnologiyalarni qo‘llamasdan 
turib rivojlantirib boʻlmaydi. Shu 
bois, “Aqlli tibbiyot” konsepsiyasini 
yaratishda Niderlandiyaning Inspektor 
Research kompaniyasi, Birlashgan Arab 
Amirliklarining Dubai Silicon Oasis 
(DSO) tashkiloti, Janubiy Koreyaning 
YOnsey universiteti, Britaniyaning 
Birmingem universiteti ekspertlari bilan 
hamkorlikda ish olib borilmoqda.

Bugungi kunda 100 tadan ortiq ishchisi bor korxonalar 3 mingga yaqinlashib, ulardagi ish oʻrni 
bir yilda 440 mingga koʻpaydi. Xususiy sektorda 5 million soʻmdan koʻp maosh oladigan ishchilar 
1 milliondan oshdi. Shundan 370 mingi 10 million soʻmdan ziyod oylik oladi. Bular tadbirkorlar 

“soyadan chiqib”, qonuniy faoliyat va sogʻlom raqobat yoʻliga oʻtayotganidan dalolat beradi.



Bu yerda joylashgan sobiq qurilish kolleji 
binosi taʼmirtalab holga kelib qolgan. Binoning 
ikki tomonidagi qurib yotgan daraxtlarni koʻrib, 
joningiz achiydi. Kollej hovlisining oʻng 
tarafida shahardagi eng baland teraklar qatori 
boʻlardi. Hozir bu teraklarning bir qanchasi 
qurib yotibdi. Ular qatoridagi igna bargli va 
boshqa daraxtlar ham qurib boʻlgan. Yana bir 
nechtasi qurish arafasida.

Bu binoda 2020-yilgacha qurilish 
kolleji joylashgan. Kollej tugatilgach, bino 
2021-yilgacha Toshkent politexnika universiteti 
balansida boʻlgan. 2021-yilda Kambagʻallikni 
qisqartirish va bandlik vazirligi balansiga 
oʻtkazildi. Shundan beri umumiy maydoni 
3 gektar 44 sotix boʻlgan bino va uning toʻrt 
tomonini oʻrab turuvchi bogʻlar qarovsiz 

Shoira ijodiga xos bu ikki muhim fazilatni 
Oʻzbekiston Qahramoni, xalq shoiri Abdulla 
Oripov ham shunday taʼkidlagan edi: “Enaxon 
oʻz sheʼrlarida ayol qalbining tugʻyonlarini, 
inson hayotining turli lahzalarini qalamga 
oladi. Vatanga muhabbat, mustaqillikka 
sadoqat mavzulari, ozod va obod yurt 
manzaralarini bir qalamkash sifatida gʻurur 
bilan kuylaydi”. 

Darhaqiqat, Enaxon Siddiqova ushbu 
dolzarb va mangulikka daxldor  mavzuni 
yoritishga mumtoz va zamonaviy oʻzbek 
adabiyoti anʼanalariga qatʼiy amal qilgan 
holda yondashadi. Shoira oʻzbek ayolining 
kechagi va bugungi hayot tarzini, qadr-
qimmati, ijtimoiy va maishiy hayotda 
egallagan oʻrni, roli hamda mavqeini oʻzaro 
qiyoslab, ishonarli metaforik timsollar, 
detallar, ramzlar vositasida ifodalaydi. Bu 
jihatdan shoiraning mavzu va mazmuniga 
koʻra, toʻrt boʻlimga ajratilgan 
“Koʻnglim ufqlari” kitobidagi 
“Ahli ayolingni asragil” hamda 
besh qismdan tarkib topgan “Ishq 
ifori” nomli “Saylanma”sidan 
oʻrin olgan “Ayol kirgan eshikka 
chiroq qoʻyar baxt” deb atalgan 
alohida boʻlimlar xarakterlidir. 
Ularda shoiraning “Men 
senga bosh egdim, azizam 
ayol”, “Qishloq ayoli”, “Bola 
emizayotgan ayol”, “Ahli 
ayolingni asragil, elim”, 
“Begim qizlarga dilxat”, 
“Paxtakor singillarimga”, 
“Toʻmaris momoni tushimda 

koʻrganim”, “Begingizni asrang, oyimlar”, 
“Farishta bor durrasida”, “Bolam deya”, 
“Qizlarimga”, “Hazrat momom kovushi”, 
“Mohlar oyim yodi” kabi oʻnlab sheʼr
lari muallifning dardli iztiroblari hosilasi 
sifatida dunyoga keldi. 

Shunisi muhimki, bu iztiroblar tushkun 
kayfiyatda berilmaydi. Lirik qahramon — 
shoira oʻz tengdoshini kurashga, oʻzligini 
anglashga, jamiyat uning yashashi, mehnat 
qilishi uchun yaratib berayotgan sharoit va 
imkoniyatlardan unumli foydalanishga daʼvat 
etadi, qismatini gullatmoq, shonga burkamoq 
oʻz qoʻlida ekanligini uqtiradi. Buning uchun 
muallif “men”i toʻgʻridan toʻgʻri obyekt 
(“sen”)ga murojaat qiladi. Natijada subyekt 
bilan obyekt oʻrtasida oʻzaro muloqot paydo 
boʻladi. Masalan, shoira bevosita xalqiga 
murojaat qilib:

Bir gulday asragil, gulbargday asra,
Najot farishtam de, 

mardim deb asra.
Palaxmon toshiday sabrim deb asra,
Ahli ayolingni asragil, elim. 
Toʻmaris shaxdi bor amrlarida, 
Alpomishlar uxlar tomirlarida,
Vatanning boʻyi bor bagʻirlarida
Ahli ayolingni asragil, elim
Ayol qalbidadir hurlik daraxti,
Toʻqson ikki tomirida ERK yodi,
Ayol koʻtargusi buyuk millatni,
Ahli ayolingni asragil, elim.

U oʻzbek ayo-
li mavzusiga yon
dashishda  ustozi 
Zulfiya ijodiga xos 
anʼanalarni izchil 
davom ettirib, ular-
ni yangi bosqichga 
koʻtardi. Zulfiya asar-
larini bezab turgan ayol 
obrazini yangi fazilatlar 
bilan boyitdi, surati va 
siyratini yanada mu-
kammallashtirdi. Bila-
mizki, ulugʻ shoira ham 
ayol obraziga murojaat 

qilar ekan, uning kechagi hayoti, ayanchli 
qismati, oʻtmishda kamsitilishi haqida oh-
voh chekib oʻtirmaydi. Balki bugun qadrini 
topgan oʻzbek ayolining oʻz huquqini bili-
shi, oʻrnini egallashi lozimligini taʼkidlab, 
uni ruhlantiradi.

Enaxon Siddiqova ham oʻz sheʼrlarida 
kuylayotgan ayol obrazini tushkun 

kayfiyatda tasvirlamaydi. Lirik qahramon 
— shoira uni tengdoshi, yaqin dugonasi, 
zamondoshi, yelkadoshi deb biladi va uni 
kurashga, oʻzligini anglashga chaqiradi. 
Shoira oʻzbek ayolini “Xudoning yerdagi 
farishtalari”, deb ulugʻlaydi. Chunki 
avvalo, oila hamda jamiyatning pokligi, 
sarishtaligida ayolning xizmati buyukdir.

Shoira ijodida tasvirlangan oʻzbek ayoli 
obrazi quyidagi qiyofalarda namoyon 
boʻladi: ona, uy bekasi, sadoqatli yor, 
maʼshuqa, oila posboni, murabbiy, isyonkor 
shaxs. Bular barchasi birlashib, milliy 
oʻzbek ayolining yetuk maʼnaviy-axloqiy 
qiyofasini mukammalroq yaratishga xizmat 
qiladi. Shoiraning ishonch bilan aytishicha, 
ayol shunday moʻtabar zotki, u “kirgan 
eshikka chiroq qoʻyar Baxt, Yostiqlarin 
tavof qilar Muhabbat”. Uni sharaflab, hatto 

“farishtalar ismini tilovat”  qiladilar. Shu 
sababli bu ayolning “Quchogʻida gullaydi 
jannat”. Zero, bu ayol “Yaxshilikning, 
adolikning adosi, mehr maʼbudasi”, “bori 
elning ibtidosi”dir.  Shuning uchun ham 
uni asrash, ehtiyot qilish, tinch, osoyishta 
yashashi uchun sharoit yaratish oʻzini mard 
deb bilgan har bir insonning burchidir. 

Enaxon Siddiqovaning badiiy 
tafakkurida yaratilgan ayol “toʻrt faslda 
ham  gullab turguvchi daraxt” timsolida 
namoyon boʻladi. Hammaga ayonki, 
oʻzbek milliy onasi dunyoga bolam, oilam 
deb keladi. Oilasining toʻkisligi, tinchligi, 
har bir bolasining eson-omon ulgʻayishi, 
kamolga yetishi uchun jonini qurbon 
qilishga shay, har qanday jazoga tayyor 
turadi. Ana shu fazilatlariga koʻra, oʻzbek 
ayoli shoira nazarida: 

U bir daraxt shigʻil hosili, 
Larzon-larzon boʻlib egilgan. 
Bolalarim terib yesin deb,
Mevalari yerga toʻkilgan. 

Ijodkorning taʼkidlashicha, u shunday 
chayir va baquvvat daraxtki, ijtimoiy va 
maishiy hayot shamollarida “qaddi egilsa 
ham, butogʻiga gʻurbat in qursa ham, barglari 
titrab toʻkilayotgan” boʻlsa ham oʻzining 
“polapon qushchalarim deb” toʻrt faslda ham 
gullayveradi. Shuning uchun u Yaratguvchi 
zotga “Shu daraxtni asragin...” deb iltijo qiladi:

U bir daraxt qadlari egik,
Butogʻiga in qurgan gʻurbat. 
Lek polapon qushchalarim deb, 
Toʻrt faslda gullaydi xushbaxt.  
Bagʻrida qushlari polapon, gangir, 
Chalinmoqda, hayhot, vidoning bongi,
Qoʻpormoqqa bermay tur farmon, 

Tangrim,
Silkinayotgan... 

shu daraxtni asragin. 

Shoira ana shunday chidamli, bardosh
li, sabr-toqatli oʻzbek ayoli huzurida “Men 
Senga bosh egdim, azizam ayol” deb 
yukinishdan xijolat chekmaydi. Negaki bu 
pokdomon ayolning “Koʻnglida Umidlar 
gullagan, Suyangani ishqu, sabr-qanoat. 
Izidan toʻkilar yorugʻ bir oyat”. 

Endi insof bilan ayting-chi, bunday 
mukammal qiyofali oʻzbek ayolini sevmay, 
qadrlamay, asramay boʻladimi? Oʻzbekiston 
xalq shoiri Enaxon Siddiqovaning sheʼrlari 
har birimizni shu ruhda tarbiyalaydi.

Ona haqida soʻz aytmagan ijodkor yoʻq. 
Ularning har biri ona timsolining yangi bir 
qirrasini kashf etishga urinadi. Agar ular bir 
joyga toʻplansa, muhtarama onaning turli 
qiyofasini, ranglarini, yangi chizgilarini aks 
ettirgan ulkan, mahobatli obida vujudga 
kelgan boʻlardi. Shunga qaramay, ona 
fenomeni hanuzgacha mukammal yaratilgan 
emas. Aytish joizki, Enaxon Siddiqovaning 
“Ona haqida qoʻshiq” nomli liro-epik dostoni 
oʻzining ohangi, baland pardalarda kuylangani 

bilan ajralib turadi. Ona oldidagi qarzdorlik 
hissi lirik qahramonni har doim oʻyga 
toldirgan. Men bu dostonni mutolaa qilganimda 
ustoz Mirtemirning mehrga toʻla uslubini 
sezib turaman. Enaxonning xuddi Mirtemir 
kabi onasi oldidagi qarzini uzolmay, undan 
gʻoyibona uzr soʻrab chekayotgan ohu nolasi, 
faryodini tinglar ekanman, beixtiyor ulugʻ 
shoirning mashhur “Onaginam” sheʼridagi 
mana bu misralar yodimga kelaveradi. 

                               
Senga qilolmagan xizmatim, 
Sen deb chekolmagan zahmatim — 
Jindak zehnim, jindak sheʼrim, 

jindak gʻazalxonligim,  
Onalik mehriga toʻymagan mehrim, 

jindak yaxshilik va yomonligim                 
Meni odam sanagan elimga baxshida, 

jafodiyda onaginam!    
Elga xizmatim — 

senga xizmatim emasmi axir,
El meni farzandim demasmi axir! 
Rozi boʻl, odam sanalay menam.. 

Enaxon ham mana bu dil rozi bilan 
ustoziga joʻrovoz boʻladi:

Oʻtlugʻ mehringiz haqqin
Qogʻozga durday tizgum.
Qarzimni buyuk ona
Vatan oldida uzgum...                 

Koʻrinadiki, har ikkisining maqsadi bir 
— onaga qilolmagan xizmatini, uning oldida 
uzolmagan qarzini xalqqa xizmat qilish, 
undan duo olish bilan ado etishdir. Shukrki, 
ular bu niyatiga erishdi.    

Enaxon Siddiqovaning Oʻzbekiston 
Qahramoni, Respublikada xizmat koʻrsatgan 
qishloq xoʻjaligi xodimi, “Ozod, hur 
Vatanning erka qizi” — Lola Murotovaga 
bagʻishlangan “Barxanlarda ungan gul” 
nomli hujjatli liro-epik qissasi, badiiy 
publitsistik maqolalardan tarkib topgan 
“Tibbiyot fidoyilari”, “Eʼzozli ayollar”, 
“Fargʻona ayollari” kabi asarlari ham uning 
oʻzbek adabiyotida ayol obraziga xos alohida 
sahifa ochganidan darak beradi.

ahvolda. Binoning orqa tomonidagi hozir 
changalzorga aylangan bogʻda 1999-yilgacha 
bolalar oromgohi boʻlgan. Nahotki, poytaxtning 
serqatnov koʻchalaridan biridagi bunday 
ayanchli ahvol hech kimni tashvishlantirmasa? 

Bundan bir necha yil avval 
Chilonzor tumanidagi yoʻllardan biri 
kengaytirilayotganida katta daraxtlar 
ildizlariga shikast yetkazilgandi. Bunga befarq 
boʻlgani uchun tuman hokimi, prokurori  va 
ekologiyaga  masʼul boshqa mutasaddilar 

Qonunchiligimizda daraxtlar, butalar va 
boshqa nihollarni qonunga xilof ravishda 
kesish, shikastlantirish, yoʻq qilish, qurishini 
kutib turish natijasida ekologiyaga zarar 
yetkazilsa, javobgarlik belgilangan. Ammo bu 
qonun talablari Koʻkcha darvoza koʻchasida 
bajarilmayotganga oʻxshaydi. 

Ekologlar fikricha, daraxtlar qurib 
qolayotganining asosiy sabablaridan biri 
ularni vaqtida sugʻormaslik. Uchtepa tumani 
hududidagi oʻsimliklar dunyosini, xususan, 
daraxtlarni turli zararkunandalar va kasalliklar 
taʼsiridan saqlash boʻyicha masʼullar qachon 
buni tushunib yetadi?

Shu oʻrinda bir-ikkita taklif ham bildirib 
oʻtsak. Yangi qurilgan va qurilayotgan 
doʻkonlar, savdo, xizmat koʻrsatish, ovqatlanish 
shoxobchalari egalari oʻziga tegishli binolar 
atrofidagi mavjud yashillikni saqlash va 
daraxtlarni parvarishlashni zimmasiga olishi 
kerak. Agar daraxtlar nobud boʻlsa, javob 
berishni qatʼiy tartib qilib belgilash zarur. 

Koʻkcha darvoza koʻchasida koʻr
ganlarimizni Uchtepa hokimligi rahbarlariga 
bildirish niyatida u yerga bordik. Toʻqqiz 
qavatli bino roʻparasidagi yoʻl yoqasida olti tup 
katta daraxt qurib yotganini, bittasi yarmidan 
kesib qoʻyilganini koʻrgach, ortga qaytdik. 
Daraxtlar “yigʻisini” hokimga aytmoqqa 
borsak, qarshimizdan “hoʻngrab yigʻlayotgan” 
daraxtlar chiqib qoldi... 

Dilmurod QIRGʻIZBOYEV, 
Oʻzbekiston Jurnalistlar 

uyushmasi aʼzosi

Poytaxtimizning Mannon 
Uygʻur koʻchasi hozir Koʻkcha 
darvoza, deb atalmoqda. Ilgari 

bu koʻchadan yurganlar yoʻlning 
ikki chetidagi azim daraxtlar 
soya-salqinidan bahramand 

boʻlardi. Endi esa uning avvalgi 
fayzi yoʻqolib bormoqda. Koʻcha 

chetidagi daraxtlar kesilib, oʻrniga 
pala-partish, past-baland binolar 

qurilgach, atrofdagi yashillik 
judayam siyraklashib ketdi. 

ayol madhi
Oʻzbekiston xalq shoiri Enaxon Siddiqova ijodida asosan, ikki mavzu 

va muammo ustuvorlik qiladi. Biri oʻzbek ayolining ijtimoiy hayot va 

maishiy turmush jabhalaridagi oʻrni, roli, maʼnaviy-axloqiy qiyofasi, 

taqdirini kuylash boʻlsa, ikkinchisi, Oʻzbekiston mustaqillikka erishgan 

“Erk tugʻilgan kun”ni baland pardalarda tarannum etish, ozod va 

erkin millat taqdirini ulugʻlashdir.

“YIG‘LAYOTGAN”

DARAXTLAR

Yoʻldosh SOLIJONOV, 
filologiya fanlari doktori, 
professor

qattiq jazolangandi. Bu koʻngilsiz voqea 
koʻpchilikka saboq boʻlishi kerak edi-ku?

Soʻnggi yillarda iqlim oʻzgarishi, yashil 
hududlar kamayishi, suv tanqisligi kabi ekologik 
muammolar poytaxtimiz uchun ham dolzarblik 
kasb etmoqda. Shunday bir sharoitda har bir tup 
daraxt taqdiri uchun jon kuydirilmasa, shahar 
ekologiyasi asrab-avaylanmasa, bugun oʻzimizga, 
ertaga farzandu nabiralarimizga, ularning sihat-
salomatligiga salbiy taʼsir qiladi-ku! 

Biz kuyinib tilga olayotgan ayanchli 
holat hudud yashilligini saqlab turishga, ta

biat dunyosini muhofaza qilishga hammadan 
ham koʻproq masʼul boʻlgan Toshkent shahar 
obodonlashtirish bosh boshqarmasi Uchtepa 
tumani boshqarmasining shundoqqina yonida 
sodir boʻlmoqda. Bu koʻchadan tuman rahbarlari, 
ekologiya va tabiatni muhofaza qilishga masʼul 
vakillar oʻtmasmikan? Oʻtishsa, nega beparvo?   

Ushbu hududdagi tabiatga eʼtiborsizlik 
boʻyicha fikrimizni mahalla fuqarolar yigʻini 
rahbarlariga bildirganimizda “Bu ekologiya 
xodimlarining vazifasi”, deya oʻzini chetga 
olishdi.M

Mas’ullar e’tiboriga

6 mezon YANGI O‘ZBEKISTON6 Ona haqida soʻz aytmagan ijodkor yoʻq. Ularning har biri ona timsolining yangi bir 

qirrasini kashf etishga urinadi. Agar ular bir joyga toʻplansa, muhtarama onaning turli 
qiyofasini, ranglarini, yangi chizgilarini aks ettirgan ulkan, mahobatli obida vujudga 

kelgan boʻlardi.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3335. 

41369 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Bekqul Egamqulov 
Musahhih: Sherzod Mahmudov 
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 01:36  Topshirildi — 01:55

